
Верт Леонна

XIapa киншка айса воккхачунна ларарна, берашка

цетьвехаш ву, ?къа х1инца цигахь м ац ал л ааш е *
Ю Цунна ч1ог1а оьшу тахна шен догъоьцу муьлхха а 
х1ума Цу дерригенах а суна бехказло хуьлуш яцахь, 
ас xlapa сайн киншка таханлера саин доттагТбер хил- 
лачу хенахьлерчу жимчу к1антана лорур ю. Баккхии- 
нашберраш а ^ б у  цкъа мацах бераш=  царлахь 
и дагдог1уш биснарш к1езга белахь а. Делахь-х1ета, ас 
иштта нисдо сайн дешнаш:

- Верт Леонна,
иза жима к!ант волчу хенахьлерчу.



I

Сайн ялх шо долуш, адмо ког ловзазчу хела* ** хьан- 
нех дуьйцучу, «Боккъал а хилла истореш» аьлла, ц1е 
йолчу киншки т1ехь цхьа тамашийна сурт дайра* * суна. 
Сурта т1ехь цхьа нана боккха лаьхьа -  вотангар -  бол- 
лура экхий дуу экха д1акхоллуш. Иштта диллинера и 
сурт.

* Хела -  х1ума хъакхадалаза, ховха, ц1ена.
** Дайра -гира.

Киншки т1ехь дуьйцура: «Вотангаро шен ижу дийн- 
на д1ахуду, 1овша а ца 1овшуш. Цул т1аьхьа иза, кхин 
меттаххьар доцуш, т1ек1ел эха шарахь набъеш 1уьллу, 
шен кхача дег1ах д1аболлалц».

Дагахь мел доцчух дуьззина долчу джунглийн да- 
харх дукхе-дукха ойланаш йина, бес-бесарчу къола- 
машца ас а диллира сайн дуьххьарлера сурт. Иза сан 
№1 йолу сурт дара. XIapa дара ас диллинарг:

И сайн болх баккхийчарна д1а а гайтина, т1аккха, 
кхераделин шу аьлла, хаьттира ас.

-Тхо кхерадала, иштта буьрса х1ума ю кхин шляпа? 
-  баша а ца бешира уьш.

Ткъа иза шляпа ма яцара янне а. Иза пийл кхаьлли- 
на вотангар яра. Т1аккха, баккхийчарна кхеташ хилий- 
та, ас вотангар чухулара, кийрара йиллира. Массо а 
х1ума 1овша дезаш ма хуьлий царна. X Iapa ду и сан 
№2 йолу сурт.

Баккхийчара суна хьехардира, я т1ехулара а, я чуху­
лара а лаьхьарчий ма дахка, цул а географи а, истори 
а, арифметика а, нийсаяздаран бакъенаш а 1амае аьл­
ла. Иштта нисделира сайн ялх шо кхаьчначу хенахь 
художник хила хазнеха санна дика айса д1аболийна

некъ ас 1адбитар. №1-ий, №2-ий йолчу суьртех бак- 
кхийнаш цакхетар бахьна долуш, сан сайх шеко кхол- 
лаелира. Баккхийчарна цкъа а шайна хууш х1умма а 
ма дац, ткъа берашна гуттар а царна массо а х1ума 
дуьйцуш, 1овшуш 1ен кГордадо, хьаьхий хьех-мерх 
чекхдолу.

Х1аъ, дуьйцуш воллу со, х1етахь, иштта некъ гал- 
баьлла, сан кхин говзалла харжа дийзира, т1аккха лет- 
чикан болх 1амийра ас.

Дерриг аьлла дуьне т1ома гездеш* чекхвелира со. 
Бакъдерг ала деза, географи хаар суна хГетахь вуно 
ч1ог1а карийра. Цкъа б1аьрг ма-тоьххинехь, Аризо- 
нах Китай къасталора соьга. И корматалла 1аламат 
оьшуш хиллера, буьйсанна хьан некъ тилла меттиг 
нислахь.

Сайн дахарехь сох к1езга ца беттабелла тайп-тайпа- 
на, шайн дагахь, х1уманан дурсъаьлла т1аьхьало йолу 
нах. Баккхийчарна юккъехь со дукха ваьхна. Х1инца 
шу санна, уллора зийна ас уын. Амма, уьш уллора бев- 
зинера аьлла, сан царах кхоллаелла ойла дуьненахь а 
тоелла д1а а ца яхара-кх.

Кхечарал хьекъале а, кхетаме а ву аьлла хетта, бак- 
кхийчарах цхьаъ сайх кхетча, ас цунна сайн №1 йолу 
сурт д1агойтура -  ас, 1алашдеш, гуттар а сайца лелош 
дара иза. Айса и д1агойтуш, и стаг, боккъал а, цхьана 
х1умнах кхеташ ву-вац, хаа 1алашо хуьлура сан. Амма 
д1агин-гинчо: «Иза шляпа ю», -  олура. Цул т1аьхьа я 
вотангарех а, я джунглех а, я седарчех а ас цаьрга 
цхьа а х1ума ца дуьйцура. Со сайн кхетамца мелхо а 
царах д1атарвала Иуртура. Ас цаьрца бридж а, гольф 
а ловзарех а, политиках а, галстукех а къамелаш дора. 
Иштта кхетаме стаг шайна вовзарна, и баккхийнаш 
цул т1аьхьа, вуно ч1ог1а реза хуьлий а, хьаьвзар бара.

* Гездеш (гаьздеш)-леляш, некъбеш.

Иштта, дагардийца уллора стаг воцуш, со сайн сица 
цхьа вехаш вара. Юха, цхьа ялх шо хьалха ду-кх, ца 
хаийча ца ваьлла Сахарехь кема охьахаийра ас. Сан 
кеманан мотор чохь цхьаъ галдаьллера. Соьца я ме­
ханик а, я пассажирех стаг а вацара, т1аккха, мел хала 
делахь а, галъяьлларг со-суо тоян хьажа везаш хьал 
дара х1оьттинарг. Я мотор тоян езара ас, доцца аьлча, 
я х1аллакьхила везара. Юха соьгахь дисна хи а дара 
цхьана к1ирнах тоа а, ца тоа а мегаш.

Хьалхарчу буса цхьа эзар чаккхарма гергахь цхьа а 
к1ур*боцчу пана арахь еккъа г1амарш т1ехь набкхий- 
тира суна. Хикема доьхна, бурам т1ехь 1апказ-х1орда ** 
юккъехь тилвелла стаг а висна хир вацара, цу буса со 
санна, цхьалха. Т1аккха, сатоссуш цхьана дуткъачу озо 
самваьккхича, со мел инзарваьлла хила веза, -  
д1аойлаер-кха аш шаыи. Цо х1ун эли-и? Х1аъ...

-  Хьайн деллахь... Iaxap биллахьа суна! -  боху-кх.
-Х1а?
-  Iaxap биллахьа суна.
Сайна тГехула стелахаынтиг кхетча санна, со хьала- 

эккха. Б1аьргаш хьакхабо. Г онд1а дГасахьожу. Т1аккха 
суна х1ун го - кху дуьненара а дуй техьа аьлла тама- 
шийна, цхьа нисделла бер лаьтта суна хьалха, лерри- 
на со тергалвеш. Т1аьхьо сан цуьнан дилла ницкъ кхаьч- 
на, уггар тоьлла портрет xlapa ду.

Иза мел нисделла бер дара аьлча, сан сурта т1ехь 
шуна гуш дерг дукха г1ийла хьал ду. И сан бехк а ма 
бац, цу т1е. Сайн ялх шо долчу хенахь художник хила 
айса кхаьбначу ойланах оцу баккхийчара догдаьккхи- 
на, т1ехуларий, чухуларий и вотангарш яхкар доцург, 
со кхечу х!уманан сурт дилла ца 1емаш ма виснера.

* К1ур- кхузахь: xlyccm, ц1а.
** 1апказ-х1орд -  xlopdam вовшахкхетта хи.

Х1аъ, дуьйцуш вай со-м, со массо а б1аьрг а къар- 
зийна оцу сайна хьалха х1оьттинчу 1аламате хьоьжуш 
лаытара. Диц ма делаш, со адам дехачу меттигна эзар- 
наш чаккхармаш нацкъарчу пана арахь висна вара. Цу 
белхан ойлайича, и бер ша, я тилделла лела, я когаш 
т1ехь ца латтадаллал г1елделла я кхераделла ду, я ма- 
цаллий, хьогаллий далла доллу, эр долуш а ма дац. 
Юха а боху ас, цуьнан леларх и бер гергахь цхьа а

Лаккха суна х1ун го — кху дуьненара а 
дуй техъа аълла тамашийна, 

цхьа нисделла бер лаьтта суна хьалха, 
леррина со тергалвеш.

Т1аьхьо сан цуьнан дилла ницкъ кхаьчна, уггар тоьлла 
портрет xlapa ду.

х1усам-бахьна йоцчу адман 1а йолазчу пана арахь дис- 
начух жимма а тера дацара. Со цецваьккхинарг и дара. 
Мотт сецца лаьттачуьра эххар а жимма меттавеъна, ас 
цуьнга хаьттира:

-  В а... хьо х1ун деш ву кхузахь?
Ткъа цо г1ийлачу озехь, цхьа а забар йоцуш, юха а 

дийхира:
-  Хьайн деллахь... Iaxap билла...
И схьах1оьттина сурт цхьа йоккха къайле йолуш, 

цхьа ойла т1аьхьакхиа хала хиларна, цо бохург ца деш 
1ен со ца ваьхьира. Валарний, висарний юккъехь цхьа 
чо меха доза доцчу х1окху пана арахь и мел ларт1ахь 
дац аьлла хеталур делахь а, ас кехатан цуьрг а, гуттар 
язъеш йолу перо а хьалаяьккхира. А мма оццу 
м1аьргонехь суна дагдеара айса дукхахдолчунна 
1амийнарг географий, историй, арифметикий, нийса- 
яздаран бакъенашший бен цахилар, -  оцу бере д1а а 
элира иштта (цу т1е, жимма оьг1азвоьду кеп xIottoui 
а элира), сайна суьрташ дахка ца хаьа аьлла. Ткъа цо:

-  Ца хаахь а, билла суна Iaxap.
Сайн дахарехь цкъа а кой дехкина воцчу, ас айса 

дуьллуш долчу шиннах (кхин суна йилла хууш х1умма 
а ма яцарий) цхьа сурт диллира цунна: вотангар -  
т1ехулара. Со цец-акъ а велира:

-  Х1ан-х1а, х1ан-х1а! Вотангаро кхаьллина пийл ца 
оьшу суна! Вотангар дукха луьра ю, пийл дукха йок­
кха ю. Сан ц1ахь массо а х1ума дукха жима ду. Суна 
Iaxap беза, Iaxap билла, -  аьлла, цуьнга мохь баьлча.

Ас иза биллира.

Цо, леррина сан сурте а хьаьжна:
-  Х1ан-х1а, -  элира, -  xlapa Iaxap дукха г1ийла бу. 

Кхиниг билла суна.
Ас кхиниг биллира.

Сан керла хьаша, со дукха юьхь1аьржа ца х1оттийта 
делахь а, къинхетаме, к1еда велакъежира.

-  Хьуна хьайна а ма го, -  элира цо, -  xlapa Iaxap ма 
бац. Xlapa боккха ка бу. Хьажал цуьнан ма1ашка...

Ас юха a Iaxap кхечу arlop  биллира. Амма х1окху 
суртана а иза реза ца хилира.

-  Xlapa дукха къена бу. Ткъа суна дуккха а беха болу 
Iaxap беза.

Эццахь сан собар кхачийра -  со сихха мотор вов- 
шахъяккха езаш ма вара -  т1аккха xlapa сизаш хьаьк- 
хира ас:

-  X Ia, x lapa яыика ю хьуна, -  элира ас оцу бере. 
-  Цу чохь бу хьуна и хьан Iaxap.

Со мел ч1ог1а цецвелира, ала аш, х1умнах тоам хуь- 
луш воду и сан экам суьдхо верриг велааыннавахна, 
векхавелла д1ах1оьттича:

-  Х1аъ, х1аъ, ишттаниг безара-кх суна! -  элира цо 
цхьа воккхаверца. -Хьажахьа, буц дукха-м ца юу цо?

-  Х1унда бохура ахь?
-  Сан ц1ахь массо а х1ума вуно к1езга ма ду...
-  Цунна тоьур ду хьуна. Ас хьуна лушберг готтар* 

жима Iaxap ма бу.
-  Х1аа, иштта жима а ма бац x la p a ... -  элира цо, 

корта arlop  а баьккхина, сурт тергал а деш. -  Хьажа­
хьа! Набкхетта-кх...

Жима эла вовзар иштта нисделира сан.

Ш

Со хенан жерахь ца кхийтира, иза кхуза мичара ваьл- 
ла. Жимчу эло ша ден хаттарш 1анаоьхура, ткъа шега 
цхьаъ хаттахь, цунна и хезара, моьттуш а вац со. Цо 
цхьацца дуьйцуш, ларамза юкъаэккхачу дашах, жим- 
жима кхуьуш кхиира со доллучух а. Цкъа иштта, сан 
кеманах дуьххьара б1аьрг ма-кхийтти (кеманан сурт 
дилла со г1ертар вац, сан цунах х1ета а вета а г1уллакх 
хир доцу дела), цо хаьттира:

-  X lapa х1ун вилтк1оз ю?
-X lap a  вилтк1оз яц. X lapa кема ду. Сан кема. X lapa 

т1емадолу.
Юха сайна кема лело хаарх а дийцира ас, г1еххьа 

дозалла а деш. Цуьнан ч1ог1а самукъделира:
-  Муха? Хьо стиглара чувоьжна?
-  Х1аъ, -  элира ас, и-м башха доккха х1ума а дацара
* Готтар -  вуно, ч1ог1а.

бохург санна, цхьа бен доцуш.
- И д у  хаза!..
Жима эла, вахь-хьа-хьа аьлла, мохьтоьхха велавели- 

ра, сан ч1ог1а дог а дат1ош: сайна хуьлу хьовзамаш 
беламе бохуш, хазхеташ вац-кхи со. Ж имма 1ийна, 
т1етуьйхира цо:

-  Хьо а ву-кх, х1ета, стиглара воьссина. Ткъа муьл- 
хачу сайрат* т1ера?

И хилла-кх xlapa кхуза, х1окху пана г1амар-аренга, 
кхачаран со т1аьхьа ца кхуъу къайле! -  аьлла, дагдеъ- 
на, ас даррехь хаьттира:

* Сайрат -планета.

-  Делахь-х1ета, хьо-хьуо кхечу сайрат т1ера веъна 
хила везаш ву-кх кхуза?

Амма цо жоп ца делира. Сан кемане а хьоьжуш, цо 
г1ийлла корта ласгийра:

-  Аьлча а, кху т1ехь-м башха генара веънехь, тамаш 
бу хьо.

Цул т1аьхьа вехха шен цхьа ойланаш еш 1ийра иза. 
Т1аккха, киснара ас биллина Iaxap хвала а баьккхина, 
цу жовх1аран б1аьравог1авелла лаытира. Шу кхета хир 
ду, оцу кхечу «сайратийн» хьокъехь жимма къадийна 
цо аьллачу дашо сан духе кхиа лааран шовкъ мел кар- 
захъяьккхина хила еза. Цунах дерг со алссам хаа а 
г1оьртира:

-  Хьо мичара воьссина кхуза, жима къонах? Ми- 
чахь ду хьан ц1а? X Iapa сан Iaxap мича бита воллу 
хьо?

Жимма ойланевахна 1ийначул т1аьхьа:
-  Ма дика ду, ахь суна яынка елла, буьйсанна охьа 

цу чохь буьжур бу сан Iaxap, -  элира цо.
-  Дера бу. Хьо дика лелахь, ас хьуна, и дийнахь 

д1абехка, муш а лур бу. Хьокха а.
Жимчу эло хьаьжъюккъе шад х1оттийра:
-  Д1абехка-а? Д1а х1унда боьхку?
-  Ва, д1абоьхкуш ца хилахь, баьлла цхьанхьа д1а а 

бахна, бовр ма бу хьан иза.
Эццахь сан доттаг1, ас аьлларг дукха хазделла, юха 

а доггах велавелира:
-  Мича rlyp бара иза, деллахь?
-  Муха мича rlyp бара? Дуьххьал-д1а, дуьххьал-д1а 

шен б1аьрг ма х1утту д1аоьхур бара-кх.
Т1аккха Жимчу эло, воьлучуьра саца а соцуш:
-  И-м х1ума хьаха дацара, -  элира, -  сан цигахь мет- 

тиг 1аламат к1езга ма ю.
Юха цхьа сингаттаме т1етуьйхира:
-  Дуьххьал-д1а, дуьххьал-д1а д1аэхахь-м, гена rlyp, 

хьаха, бац...

-Делахъ-xlema, хъо-хьуо кхечу сайрат mlepa веъна хила 
везаш ву-кх кхуза?

Амма цо жоп ца делира.

IV

Иштта кхин цхьа мехал къайле а хиира суна: иза схьа- 
ваьлла сайрат ша яц ерриг а цхьана ц1ийнан барамехь 
бен!

Аьлча а, цунах-м ас башха тамаш  а ца бира. Суна 
хаьара, Латта, Юпитер, Марс санна йолу яккхийнаш 
йоцуш, кхин а б1еннаш ур-аттал шайна техкина ц1ерш 
а йоцу кегий сайраташ  а юйла, ш айна юккъехь, те­
лескопа чухула хьаьжча а, халла бен къаьсташ йоцурш 
а йолуш. Астрономо ишттачех цхьа сайраталг шена 
карийча, цунна ц1е а ца луш, лоьм ар ло. М асала: 
3251 -rla  астероид олий.

Сан дерриге бахьанаш ду, Жима эла астероид Б-612 
аьлла йолчу сайраталга т1ера воьссина ву ала. Цхьана 
туркойн астрономана 1909-чу шарахь, телескоп чуху­

ла хьаьжча, цкъа хааелчхьана, и астероид кхин хааел- 
ла а яц. Ш ена гучудаьлла и башха керланиг оцу аст­
рономо х1етахь Дуьненаюкъарчу астрономии конгрес­
се д1ахьедира. Амма цунах цхьа а ца тийшира, деккъа

цунна т1ехь туркойн духар хилар цхьа бахьна долуш. 
Иштта къам ду-кхи и баккхийнаш!

Б-612 астероидан-м доккха сий дера хилира цул

т1аьхьа, туркойн султана шен пачхьаллина к1ел болчу 
нахана байъа кхерам тасарца Европехь лелош долу 
духар лелор т1едиллар бахьна долуш. М ацахлерчу 
астрономо 1920-чу шарахь юха а д1акхайкхийра шена 
гучудаьлларг. А мм а х1етахь Е вропехь лелачу 
т1аьххьарлерчу модехь ч1архъаьлла кечвелла вара иза 
-  цуьнан къамелана х1инца массо а реза хилира.

Ас шуна Б-612 астероидах иштта массо arlop  дий- 
цар, ур-аттал цуьнан лоьмар а йовзуьйтуш, юха а и 
баккхийнаш бахьна долуш ду шуна. Баккхийнаш ч1ог1а

терахьаш дукхдезаш къам ду. Ахь хьайн керла доттаг1 
шайна вийцахь, цара цкъа а хотгур дац коьртаниг. Цара 
цкъа а эр дац: «Ткъа аз муха ду цуьнан? Стенах ловза 
лууш хуьлу иза? Полларчий луьйций цо?» Цара хот-

тур ду: «Маса шо ду кхуьнан? Маса ву кхуьнан ваша? 
Дег1ана мел веза хир ву xlapa? Мел кара х1ума йог1уш 
ву кхуьнан да?» Цул т1аьхьа, тай н а  иза вевзина аьлла, 
хета царна. Ахь цаьрга алахь: «Суна цхьа хаза ц1а дай­
ра, сирла-ц1ечу кибарчигех доьттина, цуьнан кораш- 
кахь схьагуш герань-зезаг дара, ткъа тхов т1ехь 
кхокхарчий 1ара», -  вайн дуьненахь цу ц1ийнан сурт 
дуьхьалх1утгур дац хьуна царна. Ахь цаьрга ала: «Суна 
б1е эзар франк мах болу ц1а тира», -  цхьа кхаъ хир бу 
царна цунах: «Эх1... гора, ни1мат* -я1!» -  аьлла, мохь 
болуш.

Цунна а дайна, ахь цаьрга алахь: «Жима эла волуш 
хиларан тоыналлаш xlopm ду шуна -  иза хазнеха сан- 
на, хазнеха санна ч1ог1а тайна к1ант вара, иза цхьа хаза 
велалора, цунна Iaxap а безара. Ткъа Iaxap безашверг, 

, цхьа а шеко йоцуш, волуш ву», -  ахь цаьрга иштта 
! алахь, цара белшаш саттор ю, цхьа а кхетам боцчу 

бер-т1орзане санна, хьуьйсур бу хьоьга. Амма ахь цаьр­
га: «Иза Б-612 астероид олучу сайрат т1ера веънера», 
-  алахь, уын тешар бу, кхин хеттарш деш, шаьш хьуна 
к1орда а бойтур бац. Иш тта къам ду-кх и баккхий- 
наш. Царна дегбаамаш бан а ца оыну. Бераш мелхо а 
оцу баккхийчарах къинхетам беш хила деза.

Ткъа вай-м, дахар х1ун ю хууш долу нах, -  вай, 
ц1енчу бакъонца, кхаьрда оцу лоьмарех а, терахьех а! 
Ас дог резахиларца, бозбуунчаллех дуьззина долу 
исбаьхьа туьйра санна, долийна хир дара xlapa дий- 
цар. Суна xlapa, д1адоло луур дара иштта:

«Вехаш-1аш вара Жима эла. И вехаш вара шел жим- 
ма бен йоккха йоцчу сайрат т1ехь, иза ч1ог1а догъэш- 
на вара, уллохь доттаг1 воцуш...» Дахар х1ун ю хууш 
волчу статна оцу сохьта тур дара, и сан дийцар ц1енна 
бакъдергдуйла.

Ас иштта д1адолор дара, х1унда аьлча, суна лаъане 
а ца лаьа, xlapa сайн киншка цхьамма а дан х1ума да-

* Ни 1мат 4 мху^'хь: дика, xaiaxiyMa.
=*спение Н а ц и о н а л ь н о  

царна, саготталла йоыпийла. Сан даглецамаш дукха 
1ийжаме бу, xlapa дийца а дац атта. Ялх шо а даьлла, 
сан доттаг1 шен 1ахарца цхьаьна, со а витна, д1авахна. 
Иза сайна вицваларна кхоьруш дуьйцу ас цунах. 
Г1айг1а а, бала а беца -  доттаг1ий бицбар. Хьен-хье- 
нан а хуьлуш вац доттагГ Цхьа терахьаш бен бала кхо- 
чуш х1ума доцчу баккхийчарах суо дГатарваларна, 
кхоьрий со-м. Цундела а эцна ас сайна басарийн яьш- 
кий, бес-бесара къоламашший. Х1умма а атта г1уллакх 
дац-дерриг дахарехь т1ехуларий, чухуларий и вотан- 
гар йоцург, иза а мацах, сайн ялх шо кхаьчначу хенахь, 
диллина х1ума доцуш, юха а сурташ дахка волавалар! 
Сурта т1ехь ма-хуьллу иза тера вилла-м г1ертар ву со. 
Амма, цунах сайн г1уллакх хир ду аьлла, башха тешна 
вац со. Цуьнан цхьа портрет дика нисло сан, вукхун- 
на т1ехь верг цунах цхьа чо а тера ца хуьлу. Иш тта 
дег1ана а: цхьана сурта т1ехь дукха онда нисло сан 
зла, вукхунна т1ехь -  дукха эг1аза. Цу т1е, цуьнан бе- 
дарш муьлхачу басахь яра а, ца дог1у дика дата. Ишт­
та а, вуыита а дилла-м г1ерта со, хетарехь а, алх а, улх 
а. Цул сов, к1ез-мезга долчу цхьана мехалчу х1умнаш 
т1ехь галвала а ма тарло. Суна дукха ч1ог1а бехкаш ма 
дахкалаш, дукхдахарш. Ас х1ун дийр ду, сан жимчу 
доттаг1чо со цкъа а цхьана а х1уманна т1аьхьа ца кхи- 
авора-кх. Цунна, со а ша санна ву, моьттуш хилла хир 
дара-кх. Амма, сан дакъазаллина, суна Дала делла дац, 
яьшкех чекхъхьаьжна, Iaxap ган б1аьрса. Со мелла а 
баккхийчехд1атарвелла хила там бу. Схьагарехь, къан- 
велла вог1у со, къанвелла.

V

Д енна цхьацца керлан и г д евзар а  суна цуьнан 
сайратах, цо иза муха йитира а, цул т1аьхьа х1ун 
некъаш гездира а. Ц о, шен лаам е хьожжий, юкъ- 
кара ж им-ж има хьахад ора цу хьокъехь. И ш тта, 
тхо девзина кхоалг1ачу дийнахь хиира суна цун- 
на баобабаш а* латточу сингаттам ах.

И за а 1ахарна т1ехула хи ли ра. Ж им чу элан 
ц1еххьана цхьа яккхий ш еконаш  кхоллаеллачух 
тера дара, цо хаьттира:

-Х ь аж ах ь а , Iaxapnia коьллаш  юу бохург бакъ 
м аду , дуй?

-  Х1аъ, бакъ  ду.
-  М а д и к а  а ду!
Со ца кхийтира, Iaxapn ia  коьллаш  йиъча а, ца 

й и ъ ч а  а , х1ун б ен  д у . А м м а  Ж и м ч у  эл о  
Нетуьйхира:

-  Делахь-х1ета, баобабаш  даа а тарло-кх цара?
Ас, баобабаш  коьллаш  яц, ткъа хазнеха санна

андийдитгашду,б1аьвнашсанна,лекхабаххьаш а до- 
луш, цундела цо Iax ap  хьовха, д и й н н а к о вр а  
пийлаш ялаяхь а, ц аьр га  цхьа б ао б аб  а д аал у р  
дац ара ,эли ра .

Пийлех дерг хезча, Жима эла велавелира:
-Уыи цигахь т1е-к1ел х1итто дезар д ар а ... -  аьлла.
Ткъа т1аьхьо хьесап доллуш Нетуьйхира:
-  Цкъа юьхьанца, шаыи дикка кхиъна довллалц, 

баобабаш дукха кегий, эг1аза ма хуьлу.
-  И а бакъ ду. Амма хьан Iaxapo стенна дууш ду 

кегий баобабаш?
-  Муха -  стенна! -  со цакхеттарг цхьа пайда боццу 

х1ума долуш санна, оьг1азвахара иза.
* Баобаб-Африкехъ кхуьушдолу онда дитт, цуьнанг!одан 

гуо 25метр а, цхьадолчун 40метре кхочуш а хуьлу.

Иза стенна т1еван г1ерта ца кхеташ, сан дикка корта 
хьийзо дийзира.

Эххар а, доллучун а духе кхиъча, сурт иштта 
xlynypa.

Жимчу элан сайрат т1ехь кхуьуш йолу бецаш, муьлх- 
хачу а кхечу сайрат т1ехь а санна, цхьаерш пайдехь а, 
вуьш -  зуламе а ю. Делахь-х1ета, цигахь дикчу, пай- 
дехьчу бецийн дика xly а, вочу, асаран бецийн зуламе 
xly а ду. Ткъа xlym туш ма ца хуьлий. Уьш к1оргта лаьт- 
та бухахь тхьевсина 1охку, царах цхьанна самдала да- 
гадаллалц. Цо з1ийдиг хоьцу, юха иза, озалой, малхе 
хьалакхевда, юьхьенца -  цхьа хьомсара, хела-ховха,

Пийлех дерг хезча, Жима эла велавелира: 
-Уьш цигахь т!е-к1ел xlummo 

дезар дара... -  аълла.

зене йоцуш. И за ц1ен хорсам я розийн колл хир 
йолуш х1ума елахь, д1акхиийта шена ма-ттов. Амма 
иза цхьа зуламе буц елахь, хьайна йовза ма-евззинехь, 
оззийна орамца бухъяккха еза. Х1инца Жимчу элан 
сайрат т1ехь а ду и ирча, вуно зене xly... баобабан xly 
ду иза. Оцу сайратан дерриг лаьттана бала хилла цу 
xlyx. Ж има йоллушехь хьуна и баобаб йовза ца йов- 
захь, т1аьхьа цунах вада а, вала а меттиг хир яц. Хьан 
сайрат цо йоккхур ю. Цо шен орамаш  чекхдохур ду 
цунах. Ткъа нагахь сайрат жима а йолуш, баобабаш 
дукха хилахь, цара сайратах кескаш йийр ю.

-  Йохо йиш йоцуш ю цхьа раж, -  элира соьга т1аьхьо 
Жимчу эло. -  1уьйранна хьалаг1аьттиний хьо, юьхь- 
куьг дилина а, хьо битаме веъна а ваьллий, -  сихонца 
д1ах1оттий битаме ялае хьайн сайрат а. Денна а асар- 
дан деза, уын зезагийн коьллех схьакъаьстарг хилла- 
чул т1аьхьа, баобабаш д1айохуш: къона з1ийдигаш-м 
церан вовшех къасталуш а ца хуьлу. Иза к1ордош болх 
бу, амма х1умма а хала бац. *

*

Х1уъа дай а, ша дийцинарг сурта т1ехь гайта хьажа, 
цунах шаьш долчура бераш а кхетар долуш аьлла, т1е 
а диллира цо суна,

-  Мацца а цкъа арадевлла лела дезаш меттиг яг1ахь, 
-  элира цо, -  царна карор ду хьуна и. Цхьаболу болх-м 
т1аьхьататта а мегар ду, башха зен хир дац. Амма бао- 
баш т1ера хьан б1аьрг д1атуьлий, -  д1адаьлла хьуна. 
Суна цхьа сайрат евзара, малонча вара цу т1ехь ве- 
хаш. Шен хеннахь, асар а дина, д1аяккхаза кхо колл 
йиснера цуьнан...

Жимчу эло хилларг ма-дарра схьа а дуьйцуш, ас 
оцу сайратан сурт диллира. Нахана хьехамаш бар 
б1аьрга дан дезаш вац со. Амма к1езга нах бу, баоба- 
баш мел кхераме ю, хууш, ткъа иштта стаг цхьана ас­
тероид т1е кхачахь, цунна бала тарлун сингаттам чот 
йина вер воцуш бу, -  цундела вуьйхи-кхи со сайн гут- 
тар а долчу собарх. «Бераш! -  боху ас. -  Ларлолаш 
баобабех!» Мацах суначул башха царна шайна буй а 
ца хууш, дукха хенахь дуьйна царна к1ело йина 1а бо- 
хам сайн доттаг1ашна д1абовзийта лаьа суна.

Цундела хьегна ас xlapa сурт дуьллуш оццул къа а, 
я хьегна дохко а ца ваьлла. Аш хатта тарло: xlapa бао- 
бабаш т1ехь дерг санна, сила-а долу сурташ х1окху 
киншки т1ехь кхин х1унда дац? Цхьа атта жоп ду сан 
и хаьттинчунна дала: со дилла-м г1иртира, амма 
г1уллакх ца хилира. Ткъа баобабаш дохкуш, оцу сур­
та т1ехь суо гайта г1ерта г1уллакх хазнеха санна луьра, 
кханенга тетта йиш йоцуш, дуйла хааро ницкъ лора 
суна.

Цхъаболу болх-м т1аъхъататта а мегар ду, 
башха зен хир дац.

Амма баобаш mlepa хьан б!аърг д1атуълий, - 
д!адаьлла хъуна.

VI

Маржа, Жима эла-я1! Жим-жима кхеташ, со эххар а 
кхин цхьана х1умнах а кхийтира: мел сингаттаме а, 
гуш х1ума доцуш  а хилла хиллера-кх хьан дахар. 
Еххачу хенахь хьан самукъдаьхнарг цхьаъ хиллера: 
малхбузар тергалдеш, марзо оьцура ахь. И суна хии- 
ра доьалг1ачу дийнан 1уьйранна, ахь сайга аьлча:

-  Суна ч1ог1а хазхета, малх бузуш, ц1ийъелла сти- 
гал. Валохьа, малх д1а муха бузу хьажа вайша.

-  Т1аккха, собардан дезар ду.
-  Стейна деш ду и?
-  Малх бузу хан хиллалц.
Цкъа хьалха хьо ч1ог1а цецвелира, юха хьуо-хьайх 

вела а велла, ахь элира:

-  Суо сайн ц1ахь волуш  сан н а-м  дуьйцу ас!
Т1аккха-м х1ун дара хьуна. М ассарна а ма хаьа, 

нагахь 1амаркахь малх г1ушлакхе болу хан елахь, 
Ф ранцехь малх бузу хан хуьлий. Х 1инца, цхьа- 
на м инотехь Ф ранце кхачавелча, дГабузчу мал- 
хах м арзо  эца йиш  хир яра  хьан .

А мма, дави сарг , Ф ранци  дукхе-дукха гена ю. 
Ткъа хьайн  са й р атал г  т1ехь, г1ант масех г1улч 
дехьадаьккхичхьана, ваьллера хьо. И ш тта хьан 
таро хуьлура ц1ийъелла м алхбузе ю х-ю ха а тер- 
галъеш 1ен, хьан-хьайн цунна лаам  хилчахьана, 
кхин оынуш  х1ума доц уш ...

-М ац ах  цкъа суна малх д1абузуш  гира цхьана 
дийнан дохалла ш овзткъе кхузза!

Ж имма 1ийна, ахь т1етуьйхира:
-Х ь а н  ч1ог1а с а г а т д е л ч а , д 1 аб у зч у  м алхе 

хьоьжуш, мел ди ка хуьлу, хаьий хьун а...
-Ш о в зтк ъ е  кхузза м алх д1абузуш  гинчу оцу 

дийнахь, деллахь, ма ч1ог1а сагатделла хилла-кх 
хьан. Б акъ  дуй и?

Амма Ж имчу эло х1умма а ца элира.

Пхоьалг1ачу дийнахь, юха а изза Iaxap бахьна до- 
луш, Жимчу элан цхьа къайле а хиира суна. Ш а шен 
дагахь ехха йинчу ойланийн жам1 и долуш санна, цу 
хьокъехь хьалха хьахийна х1ума доцуш, ц1еххьана хаьт- 
тира цо:

-  Коьллаш юуш хилча, т1аккха зезагаш а дуу-кх 
Iaxapo?

-  Шен караеъанарг-м юу.
-  И зезагаш к1охцалш дерш делахьъий?
-  Х1аъ, к1охцалш дерш делахь а.
-  Т1аккха к1охцалех х1ун до?
И суна ца хаьара. Со ч1ог1а балхана чувоьлла вол- 

лура: мотор чохь цхьа гайка ч1ог1а дуьхьалъяьллера, 
со ма-хуьллу иза юхахьовзо г1ертара. Со йишйоха гер- 
га вара, г1уллакх бегаш т1ера долуш лаьттара, сан дие­
на хи а доцчу меха дара, сайн ца ваьлла кхуза воссар 
боккъал а бале дерзарна кхеравеллера со.

-  Царна к1охцалш стенна оыну т1аккха?
Ш а цхьаъ хаттахь, шена жоп даллалц, цкъа а юхаво- 

луш 1едал дацара Жимчу элан. Гайка схьа ца хьаьв- 
заш, догдаьтт1а воллучу ас, сайна хьалха дагдеънарг 
элира:

-  К1охцалш цхьанна х1уманна а ца оыну, зезагаша, 
дуьххьалд1а шайн дера хиларна, арадохкуьйту уьш.

-  И ду xlapa!
Тхойша кхин вист ца хуьлуш, дикка хан елира. Юха, 

мелла а оьг1азвоьдуш, лен велира иза:
-  Со ца теша ахь дуьйцучух! Зезагаш г1ийла х1умнаш 

ю. Цхьа а дагахь х1ума доцуш. Уьш шайн даг т1е жим- 
ма майралла яийта г1ерта. Царна моьтту -  шайн 
к1охцалш хилча, массо а шайх кхоьру...

Ас х1умма а ца элира. Оцу минотехь со сайн ойла- 
нехь сайга луьйш вара. Ас бохура: х1инца a xlapa гай­
ка схьа ца хьовзахь, сайн г1ориг1одцах ж1ов тоьхна,

дамардарц дийр ду-кх ас цунах. Ж имчу эло юха а 
юкъахъяьккхира сан ойла:

-Т к ъ а  хьуна моьтту, зезагаш ...
-  Ва, х1ан-х1а! Ца моьтту суна х1умма а. Ас сайна 

дуьххьара дагдеънарг аьллера. Хьуна ма го, цхьа ла- 
даме г1уллакх чекхдаккха г1ерташ ма воллу со.

Иза, цец-акъ а ваьлла, схьахьаьжира.
-  Ладаме г1уллакх?!
Т1аккха со тергалван х1оьттира -  верриг машенан 

даьттанех вуьзна, ж1ов а буйнахь, цхьа х1ун ю а ца 
хуучу, цунна гергахь дукхе-дукха чамбоцчу цхьана 
коьчал т1е букарвахна воллу со.

-  Баккхийчара дуьйццург ду ахь дуьйцург а! -  эли- 
ра цо.

Суна эхьхийтира. Амма иза со кхоон воллуш вацара.
-  Хьо кегош ву, -  т1етуьйхира цо. -  Хьо кхеташ 

х1умма а дац!
Иза боккъал а ч1ог1а оьг1азвахнера. Цо корта лас- 

тийра, шен дашо месаш мохехь д1аса а яржош.
-  Суна евзаш цхьа сайрат ю, цу т1ехь вехаш ц1арул- 

ц1ен юьхь йолуш цхьа месье ву. Шен дахарехь цкъа а 
зезагах хьожа яьккхина вац иза. Цкъа а седа тергал ца 
бина. Цкъа а цхьа а везна вац. Я цкъа а цхьа а х1ума 
дина а вац. Цо дешдерг цхьаъ ду: терахьаш вовшах- 
деттар. Сатесчахьана буьйса йоллалц цхьа х1ума ду 
цо кхайкхош: «Со ладам болуш стаг ву! Со ладам бо- 
луш стаг ву!» -  х1инца ахь а санна. Ш а куралла эккха 
воллу. Ткъа боккъал а аьлча, иза адам а дац. Иза 
ж1аьлинускал ду.

-  Х1ун?
-  Ж1аьлинускал!
Жима эла, дукха оьг1азвахна, босбаьхьна вара.
-  Миллионаш шераш ду, зезагаш т1ехь к1охцалш 

дуьйлу. Миллионаш шераш ду, xlerre а 1ахарша и зе­
загаш дуу. Зезагаша, и к1охцалш хеца г1ерташ, сел 
ч1ог1а къа стенна хьоьгуш ду, царах хуьлуш кхин пай-

да бацахь, -  цунах кхета г1ортар дац техьа ладам хила 
безаш г1уллакх? 1ахарший, зезагаший гуттар а вовшаш- 
ца т1емаш бар, -  вай кхета хьовса мах ца кхочуш, 
иштта пайда боцуш г1уллакх ду техьа и? Оцу ц1арул- 
ц1ен юьхь йолчу стоммачу месьен арифметикал коьр- 
та а, мехал а хила ца деза и? Х1ун хаьа, суна девзаш 
дуьненахь а ша цхьаъ бен дОцу зезаг дуйла, иза сан 
сайрат т1ехь кхуьуш дуйла, ша санна дерг кхин цхьа- 
на а меттехь хила йиш йоцуш, ткъа цхьана хазчу

1уьйранна жимчу Iaxapo баха а бахна и даахь, цу т1е, 
ша динарг шена а х1ун ду а ца хууш? И, хьоьга хаьтти- 
ча, иштта маь1не а, мехала а дац-кха?

Иза ч1ог1а кхохкийнера. Т1аккха юха а д1адолийра 
шен къамел:

-  Хьуна дукхдезаш цхьа зезаг делахь -  дуккха а мил- 
лионаш седарчех цхьанна а т1ехь ша санна дерг кхин 
хила йиш йоцу цхьаъ бен доцу зезаг -  и тоьуш ду 
хьуна, стигла хьала а хьаьжна, хьуна хьуо ирсе хета. 
Ахь хьайга олу: «Цигахь цхьанхьа дехаш сан зезаг 
ду ...» Ткъа иза Iaxapo даахь, -  иза массо а седа цхьаь- 
на д1абар санна ма ду! Иза, хьоьга хаьттича, иштта 
доккха х1ума дац-кха!

И за эххар а, вист а ца хилалуш, висира. Ю ха 
ц1еххьана, ИагГьаьлла, вилхира. Садайра. Сан болх а 
бисира. Суна тоххарехь йицъеллера сайна бале яьлла

и, г1оза ма хиларг, гайка а, ж1ов а, сайн хьогалла а, 
валар-висар а. Сан седанна т1ехь, сан сайрат т1ехь -  
Латта ц1е йолчу сан планета т1ехь -  воьлхуш вара 
Жима эла, цуьнан догъэца дезара. Ас, кара хвала а 
эцна, тахкийра иза. Ас цуьнга бохура: «Хьуна дукхде- 
зачу зезагна цхьа а кхерам бац. Ас хьан 1ахарна 
муц1архъюллург юьллур ю ... А с...» Су на, кхин цуьн­
га х1ун эр ду ца хаьара. Суна суо цунна хьалха бехке 
а, цхьана а х1уманна гуьнахь доцуш а хийтира. Муха 
кхайкха ас, цунна сан кхайкхар хезар долуш, цуьнан 
сайх д1акъаьхкинчу синна муха т1аьхьакхиа со? Мел 
тамашийна, шен къайле йовзаза бу-кх и -  и б1аьрхин 
мохк...

V III

Цул т1аьхьа дукха хан ялале суна дикка девзира и 
зезаг. Жимчу элан сайрат т1ехь гуттар а кхуьуш хил- 
ларш башха эшъаьлла доцуш, цхьа мадаре зезагаш дара 
-церан жаззаш* * а дара к1езга, вуно к1езга меттиг яра 
дара д1алоцург а, уын цхьанна а новкъа а дацара. XIopa 
1уьйранна бацалахь схьаделлалора уын, суьйренца 
марг1алдоьлхура. Ткъа xlapa мичара баьлла а ца хуъчу 
цхьана xly-буьртигах хьаладелира, т1аккха Жимчу эло 
кхечу цхьана а з1ийдигах я хелигах тера йоцчу цуьнан 
зимигчу* * з1ийдиг Мера б1аьрг д1а ца туьлуьйтура. Х1ун 
хаьара, иза баобабан цхьа керла тайпа дуй а? Амма и 
колл, сихха дег1доккхучуьра сецна, силам а баьтт1а 
д1ах1оьттира. Жимчу элана иштта баккхий силамаш цкъа 
а гина а бацара, уьш кестта цхьана исбаьхьа доккхачу 
1аламатедоьрзургхилархьоьхурацуьнандаго. Ткьацкъа- 
чунна шен баьццарчу уотолган* ** пенаш юккъехь хьул-

* Жаз -  зезаган патар.
* * Зимигчу -  mlex зима (жима).
* * * У отол г -  mlex жима у ото (ц1а, чоъ).

делла долу и ца девза хьаша гуттар а кечлуш дара. Цо 
леррина басарш хоьржура. Цо сих ца луш духура шена 
т1е барзакъаш, цкъа цхьаннан, т1аккха вукхуьнан, г1ехь 
хуьлу-ца хуьлу хьоьжуш, шен жаззийн бустамаш до- 
хуш. Мух-мухха а долу цхьа пет1амат санна, хебаршка 
ихна, хьакхаделла дуьнен чу дала лууш дацара иза. 
Шен хазаллин нуьрехь готтар серладаьлла, лепаш гу- 
чудала лаьара цунна. Боккъал а, ч1ог1а коча х1ума яра! 
Цуьнан къайленера кечамаш денна а бахлуш бара. 
Т1аккха цхьана 1уьйранна, малх схьакхеттий, кхета- 
зий бу аьлла хетачу цхьана м1аьргонехь цуьнан жаз- 
заш схьаделладелира.

Т1аккха, оцу м1аьргонна кечлуш, оццул дукха къа- 
хьегначу цо, бага а г1еттош, оза а делла:

-  Эх1, -  элира, -  цхьа хала самдели со... Бехк ма 
биллалаш... со х1инца а кечдала ца кхиъна.

Жимчу эле шен воккхавер къайла ца дахьаделира:
-  Эх1, мел исбаьхьа а ду-кх хьо!
-Х1а-а, боккъаллий?-дара цуьнан г1ийла-коча жоп.

-  Кхин цхьана х1уманан а тидамбелаш: со малхаца 
цхьаьна дели дуьнен чу.

Жима эла дукха сиха кхета-м, хьаха, кхийтира, и 
исбаьхьа хьаша ша-шех шеи тоам бина хилар хьул- 
дан г1ерташ башха ницкъ бийр болуш доций, амма и 
х1умма а доцург дара, лапъаьлла хьан салоцуш, цуь- 
нан сел хаза хиларе хьаьжча!

Цо хьем ца беш элира:
-  Х1ума кхоллу хан ю, моьтту суна. Хьо дика а вай, 

сан г1айг1абер-кха ахь...
Жима эла, эхь хетта, воьхна хьаьвзира, хитухург схьа 

а лехна, зезагна шовданан хи туьйхира цо.
Кестта гучуделира и исбаьхьа зезаг вуно дегал а, 

дегбааме а х1ума хилар, Ж има эла ц1енчу бакъонца 
х1оттийнера цо. Цуьнан диъ к1охцал дара, ткъа цхьа­
на дийнахь цо Жимчу эле боху:

-  И ц1оькъаш а схьадахкийта-кх, со кхоьруш дац 
хьуна церан м1арех.

-  Сан сайрат т1ехь ц1оькъаш дац, -  иза кхето 
г1оьртира Жима эла. -  Цу т1е, ц1оькъаша буц а ца юу.

-  Со буц яц, -  элира зезаго г1ийлла.
-  Къинт1ерадалалахь...
-  Х1ан-х1а, ц1оькъаш суна кхераме дац, амма со 

Галамат ч1ог1а кхоьру чуччамехех. Кирхьа хир дацара 
вайн?

«Орамат чуччамехех кхерар... и ма тамашийна х1ума 
ду-у», -  ойлайира Жимчу эло. -  Хала амал а ю кху 
зезаган-м».

-  Суьйре т1ееъча, муц1аркуй санна, цкъа х1ума 
т1ейиллий, со д1ахьулделахь. Дукха шийла ю шун кху- 
захь. Ч1ог1а аьхна йоцуш планета ю. Со схьадаьллачу 
махкахь...

Ш а долийна къамел цо чекх ца даьккхира. Кхуза 
кхочуш, иза xly-буьртиг бен ма бацара. Кхечу дуьне- 
нех цунна х1умма а хаа йиш яцара. Хьекъале х1ума 
дац ша дукха атта гучуваьн волчу меттехь аыипаш 
боттар!

Заббари жимма юьхь1аьржх1оьттира, т1аккха цкъа 
а, шозза а яйн йовхарш туьйхира цо, мелхо а Жимчу 
элана, иза шена хьалха мел бехке ву д1ахоуьйтуш:

-  Мича даха техьа и кирхьа а?
-  Со иза схьадан ваха-м воьллера, амма хьо къа- 

мелдина даллалц г1ойла ма дацара сан!
Иаккха цо кхин а ч1ог1а туьйхира йовхарш: «Д1а 

дагахьбалам хила хьайна! -  бохург дара и Жимчу эле. 
-  Со-м цомгаш хилла дели хьуна!»

Жимчу элана и исбаьхьа зезаг дукха-м дера деза- 
деллера, шен хуьлчух, хаза а хеташ, цунна 1уналдан а, 
цуьнан г1уллакхе хьажа а кийча а вара, xlerre а цхьана 
шеконаша кестта дог къийзо долийра цуьнан. Ш ега 
аьлла мел деса дош а цунна дагах кхетара, т1аккха ша 
цхьа ч1ог1а декъаза стаг хийтира цунна.

-  Эрна ладег1на хиллера ас цуьнга, -  элира цо соьга 
цкъа цхьа ц1енчу даггара. -  Зезагаша дуьйцучуьнга 
цкъа а ладег1а мегарг ца хиллера. Цаьрга хьоьжуш 1ен 
везаш хиллера, церан архьах* * кийра бузош. Сан зеза- 
го мерзачу архьах юьзнера сан ерриг сайрат, ткъа суна 
цуьнан пусардан ца хиира. Цуьнан оцу ц1оькъех, це­
ран ирчу м1арех долу и къамелаш... Цара сан дог дашо 
дезаш дара, ткъа со мелхо а оьг1азвахара...

Кхин цхьана х1уманна даре а дира цо:
-  Со кхеташ х1умма а ца хиллера х1етахь! Цо дуьй­

цучуьнга а ца хьоьжуш, цо дечуьнга хьажа везаш ма 
хиллера. Цо суна шен хаза хьожанаш еллера, сан дер- 
риг дахар серладаьккхинера... Со вада везаш ма ца 
хиллера. Цуьнан пекъарчу х1илланашний, кийтарлош- 
ний т1ехьа суна ган езаш хилларг цуьнан ховха эса- 
лалла ма яра. Дегбаамийн т1аьхьало йоцуш х1умнаш 
ма ю зезагаш! Амма со дукха къона вара, со х1етахь 
х1умма а деза 1емина вацара.

IX

Со кхетарехь, иза цул т1аьхьа, бовх-бовха мохк хоьр- 
жуш, кхерсташ лелачу олхазаршца цхьаьна некъаш 
гездан аравелира. Т1аьххьарчу 1уьйранна хьалхачул а 
ч1ог1а би там е яли й н а, н о в к ъ -н ац к ъ ар н и г  
д1асадаьккхина д1ах1оттийра цо шен сайрат. Цо лер- 
рина д1ац1андира аьрдаш долу т1ам-лаьмнаш. Аьрдаш 
болу т1ам-лам цуьнан шиъ бара. 1уьйранна т1ехь юург 
йохъян ч1ог1а аьтто болуш бара и шиъ. Царал сов, 
1аяйна кхин цхьа т1ам-лам а бара цуьнан. Кхуо х1ун 
до а, х1ун хаьа, элира цо шен дагахь. Т1аккха и 1аяйна 
т1ам-лам** а д1ац1анбира. Т1ам-лаьмнаш, ахь дикка 
д1ац1андича, цкъа а 1еттор доцуш, цхьанаэшшара,

* Архь -  хаза хьожа.
* *Т1ам-лам -  ц1е 1еттош болу лам.

Со кхетарехь, иза цул т1аьхьа, бовх-бовха мохк хоьр- 
жуш, кхерсташ лелачу олхазаршца цхьаьна некъаш 

гездан аравелира.

г1ийлла догу. Т1ам-лам 1еттор - иза пешан туьнкалг 
чохь к1уьрзах йоьлла ц1е ягар санна ду. Вай-м, х1окху 
Лаьттара адмаш, дукха г1ийла х1умнаш ю, вайга 
д1ац1анлур долуш дац вайн т1ам-лаьмнаш. Цундела 
бовлу дарах вайна оццул баккхий сингаттамаш.

Юха Жимчу эло г1ийла ойлаярца бухъехира баоба- 
бан т1аьххьара йисна з1ийдигаш. Ш а кхуза кхин 
юхавог1ур вац аьлла, тешна вара иза. Делахь а оду 
1уьйранна бечу балхах до йоккха марзо оьцура. Юха, 
т1аьххьара зезагна хи а тоьхна, иза д1ахьулдан г1ерташ 
ша воллуш, цуьнан ч1ог1а велха догдеара.

-  М арша 1ойла хьо, -  элира до.
Исбаьхьа зезаг дуьхьал диет а да хилира.
-  М арша 1ойла, -  элира Жимчу эло юха а.
Зезаго, axl-axl аьлла, йовхарш туьйхира. Шелдалар-

на а, дацара и.
-  Со 1овдал хилла хиллера, - элира до эххар а.

-  Къинт1ераваьллахь суна. Хьайн десара, ирсе хила а 
хьажалахь.

Цхьауна а дашца дездер я бехкбаккхар а дацара. 
Жимчу элана и тамашийна хийтира. Эхьхетта, воьхна 
лаьттара иза буйнахь аьнгалин пхьег1а а йолуш. Цун- 
на мичара ели х1инца и тийна-таь1на эсалалла? 

-Х 1аъ , х1аъ, суна хьо дукхвеза, -х е зи р а  цунна.
-  И хьуна цахаар сан бехк бу. Х1инца и коьрта дац. 
Хьо а хиллера, со санна, 1овдал. Хьайн десара, ирсе 
хила хьажалахь... Д1аяккха и пхьег1а а, и суна кхин 
оьшуш яд.

-Т к ъ а  мехаш...
-  Иштта шелделла а дац со ... Буьйсанан ц1ина * xlyo 

суна мелхо а аьхна ду. Зезаг ма ду со.
-  Ткъа акхарой, сагалматаш...
-  Ши-кхо н1аьна лан мегар дац ас а, сайна поллар- 

чий довза лууш хилча! Уыл цхьа исбаьхьа долчух тера 
ду. Со долчу вог1уш а цхьаъ хила да веза? Хьо генахь

* Щина -  ц1ена -  шийло.

хир ма ву. Ткъа цу андийчу буьрсачу акхаройх со ца 
кхоьру. Сан а ю м1араш.

Т1аккха шен йилбазалдацарца шен диъ к1охцал 
схьауьйхьира цо. Юха т1етуьйхира:

-  Дах ма дехьа, хала ду xlapa лан! Д1аваха садам 
хиллий хьан -  д1аг1ой валахьа.

Жимчу элана ша доьлхуш гойла ца лаьара цунна. 
Ч1ог1а дегал зезаг дара иза... Вуно ч1ог1а дегал...

Т1аьххьарчу 1уьйранна хьалхачул а ч1ог1а 
битаме ялийна, новкьнацкъарниг 

д1асадаьккхина dlaxlommuupa цо шен сайрат.

X

Жимчу элан сайратна уггар герга 325,326,327,328, 
329, 330 астероидаш яра. Дуьххьара царна т1е кхача 
сацам хилира цуьнан: цхьа болх каро ма безара, стен- 
на хилла а цхьана х1уманна охГла хила а. Хьалхарчу 
астероид т1ехь вехаш паччахь вара. Верриг таь1на- 
ц1ечу, юкъ-кара горнастай* ** экханан к1айн чо болчу 
духарех хьаьрчина, иза дорахчу, xlerre а шеца йоккха 
сийлалла хаалучу курс-г1ента* * хьалахиъна Iapa.

-  Х1а-а, х1инца сан пачхьалла т1ехь долу стаг а во- 
луш ву-кх! -  хазхетта мохь белира цуьнга, Жимчу злах 
баьрг кхетташехь.

«Цунна х1ун хаьа, со мила ву? -  ойлайира Жимчу 
зло. -  Цунна-х со дуьххьара гуш ву».

Цунна ца хаьара, паччахьаш дахаре шайна ма-луъу цхьа 
атта хьоьжуш нах буйла: цаьрга хаьттича, массо стаг а -  
церан пачхьалли к1ел ву.

-  Схьат1ехилал, хьайх дикка б1аьрг тохийтал соьга,
-  элира паччахьо, хьанна хилла а цхьанна паччахь хила 
шен таро хиларна, ч1ог1а кура а волуш.

Ж има зла, охьахаа меттиг хир яцара техьа аьлла, 
т1ехьахьаьжира, амма паччахьан горнастайн чо бол­
чу исбаьхьчу обано ерриг сайрат к1елхьулйинера. 
Кхуьнан латта дийзира, оццул ч1ог1а г1елвелла воллу- 
ш ехь...Ю ха, шен ойла д1аяхханчохь, кхуо бага 
г1атгийра.

-  Паччахь волчохь багаНеттор 1адатца дог1уш дац,
-  элира паччахьо. -  Ас доьхку хьуна багаг1еттор.

-  Ца хууш нисдели сан, -  элира Ж имчу зло, дукха 
эхь хетта ц1ий а луш. -  Ас дукха беха некъ бина, 
цуьрриг а набйина а вац.

-  Делахь ас багаг1еттор т1едуьллу хьуна, -  элира
* Горнастай -  деза чо болу экха.
** Курс-г1ант -  паччахьан г1ант.

паччахьо. -  Дукха шераш ду, суна цхьамма бага 
г1еттош ганза. Суна ган а, хаа а дика ду и. Валал, ийза 
а ца луш, бага г1аттаел! И сан омра ду.

-  Со ийза ца л о ... сан кхин хьашт дац бага г1етто -  
вистхилира Ж има эла, верриг а ц1ийлуш.

-  Гм, гм ... Л аккх а ... т1аккха ас хьуна т1едуьллу бага 
цкъа г1аттор, юха ц а ...

Паччахь ша а тилира ша дуьйцучух, гГеххьа оьг1аз а 
вахара иза т1аккха.

Паччахьна уггар мехалдерг -  ша т1едиллинарг сих- 
ха кхочушдеш хилар ма ду. Шен аьллар т1ера валар цо 
ловр дацара. Иза дерриг 1едал дуьззина шен карахь 
долу паччахь вара. Амма иза дукхе-дукха эсал, дика 
стаг вара, цундела цо цкъа а, кхетаме, хьекъале дерг 
бен, цхьа корта боцу омраш дан а ца дора.

«Ас сайн инарлина х1ордан каркар’ хилар т1е а дил- 
лича, -  олура цо, юха инарлас и сан омра кхочуш а ца 
дича, иза цуьнан бехк хир бац, сан хир бу».

-  Со охьахаа мегар дарий? -  аьлла, хаьттира Жим- 
чу эло, шена эхь хетташехь.

-  Ас т1едуьллу хьуна: охьахаа! -  жоп делира пачча- 
хьо, шен горнастайн чо болчу обанан цхьа т1ам без- 
за, курра шена т1е хьала а озош.

Амма Жима эла цо лелочух дикка ца кхетара. XIapa 
сайраталг дукха жима ю. Кхузахь х1ун пачхьалла ле- 
лор ду?

-  Хьан воккхалла, -  вистхилира xlapa, -  хатта ме­
гар дарий хьоьга?

-А с т1едуьллу хьуна: хатта! -  элира паччахьо сихха.
-Х ьан  воккхалла... мичахьюшун пачхьалкх?
-  Массанхьа а, -  доцца жоп делира паччахьо.
-  Массанхьа?
Паччахьо шуьйрра куьг тесира, я и цуьрриг а док- 

кха х1ума а ца хеташ, цкъа шен сайрат а, т1аккха кхин 
мел йолу сайраташ а, седарчий а юкъалоцуш, xlapa 
ю-кх шен пачхьалкх бохучу кепара.

-  И дерриге а шун ду? -  юха а хаьттира Жимчу эло.
-  Ду, -  жоп делира паччахьо.
Х1унда аьлча, иза дерриг 1едал шегахь долу паччахь 

вара, цхьа а дозанаш, бехкамаш х1ун ю хааза.
-  Седарчаша а до аш аьлларг? -  хаьттира Жимчу 

эло.
-  Дера до, -  жоп делира паччахьо. -  Седарчаша 

д1ааьлла а далале кхочушдина кардойту ш айна 
т1едиллинарг. Сайн аьллар т1ера довлар ас царна мо- 
гуьйтур а дацара.

Жима эла ч1ог1а воккхавийра цу балхах. Маржа, и 
ницкъ болуш xlapa ша хилча! Т1аккха чубузчу малхах 
марзо дийнахь шовзткъе доьазза эцна 1ийр вацара 
xlapa, ткъа кхузткъе шуьйттазза оьцур яра я цул а *

* Каркар -х1орданлеча, чайка.

г1олехь дерг -  б1озза а, ши б1озза а оьцур яра, и дан, 
кхуьнан г1ант цхьана меггере вукху метте даха а дезар 
дацара! Эццахь цуьнан юха а сахьаьвзира, ша ц1ахь 
йитна сайрат дага а еъна, юха шен ерриге майралла 
гулйина, паччахье дехар дира цо:

-  Суна чу бузу малх ган лаьара... Хьайн десара, 
оьг1аз а ца воьдуш, малхе чубуза алахьа...

-  Ас, цхьана инарлина, полла санна, зезаг т1ера зе- 
заг т1е хуьйшуш волало я трагеди язъе, я х1ордан кар- 
кар хила аьлла, омра а дина, цу инарлас и омра кхо- 
чуш ца дахь, бехке мила хир ву -  со хир ву я иза?

-  Хьо хир ву, хьан воккхалла, -  цхьана м1аьргонна 
а шеко ца кхоллалуш, жоп делира Жимчу эло.

-  Ц 1енна б ак ъ  ду, -  т1еч1аг1дира п а ч ч ах ь о . 
-  Х1орангара а цуьнан дан ницкъ кхочург деха деза. 
Шайгахь 1едал долу нах уггар хьалха кхетам болуш 
хила беза. Ахь халкъе х1орда чу кхоссало алахь, цо 
революци йийр ю. Сан, айса аьлларг кхочушде, баха 
бакъо ю, далундоцу х1ума айса т1е ца дуьллу дела.

-  Т къа малх чубузарна х1ун до вай? -  дагдаийтира 
Жимчу эло: ша цхьаъ хаттахь, шена жоп даллалц 
1ад1аш 1едал ма дацарий цуьнан.

-  Чубузу малх а гур бу хьуна. Ас малхана, чубуза 
аьлла, т1едуьллур ду. Амма, цунна чубузу бег1ийла хье- 
лаш хиллалц, собардийр ду ас, и ду и урхалдан 
хьекъал хилар.

-  Ткъа и хьелаш бег1ийла маца хир ду? -  хаа лиира 
Жимчу элана.

-  Гм,гм, -  жоп делира паччахьо, стоммачу рузмин* 
аг1онаш а луьстуш. -  Иза хир ду хьуна... гм, гм. Тах- 
на уын хир ду хьуна, суьйранна ворх1 сахьттий шовз- 
ткъа миноттий яьлча. Т1аккха гур ду хьуна, сан аьл- 
лар мел нийса кхочушхуьлу.

Жимчу эло бага Иаттийра. Дош дац кхузахь дерг а, 
шена лиъинчу хенахь малх чу бузу ш ган йиш ца хил- *

* Рузма -  календарь.

ча! Ма-дарра аьлча, кхуьнан кхузахь кхин самукъдала 
х1умадацара.

-  Со д1авоьду, -  элира цо паччахье, -  ас, кхузахь 
1ийна, кхин дан х1ума дац.

-  Ма rlyo! -  элира паччахьо: шен пачхьалла т1ехь 
долу стаг карийна, ч1ог1а дозалдеш хиллачу цунна иза 
д1авахийта ца лаьара. -  1ад1е кхузахь, ас министр 
x lo iro p  ву хьо.

-  Стенан министар?
-  Стенан министаррий... юстиции.
-  Кхузахь довхатта стаг ма вац!
-  Х1ун хаьа, -  вуй а, -  реза ца хилира паччахь. -  Ас 

х1инца а ерриг а теллина яц сайн пачхьалкх. Со ч1ог1а 
къанвелла, пайтон лело мохк тоьуш бац сан, ткъа г1аш 
лела rlopa дац...

Жимчу эло, охьа а т1аь1на, х1окху сайратан важа arlo 
толлуш, кхин цкъа а б1аьрг кхарстийра.

-  Ас телли! - элира цо маьхьарца. -  Цигахь а вац цхьа а.
-  Делахь айхьа-хьайна е кхиэл -  элира паччахьо. 

-  И за уггаре халниг ду хьуна. Ш а-ш ега бартхатта 
нахе хоьттучул дуккхазза а хала ду. Ш а-шена нийса 
кхиэлъян хаар -  и ду хьуна уггаре доккха хьукма*.

-  Сайна кхиэл соьга миччахь а ялур ю, -  элира Ж им­
чу эло. -  Цунна илла а билла а т у  долчохь виса оьшуш 
дац.

-Г м , гм ... -  элира паччахьо. -  Х1окху сан сайрат 
т1ехь цхьанхьа бехаш къена мукдахка бу, моьттуш ву 
со. Бус-буса цо м1араш туьйсуш ен г1овг1а хеза суна. 
Оцу къеначу мукдехкан дов хатта мегар дара ахь. Цхьа 
хан масазза ели цунна бен кхиэл кхайкхае. Иштта, хьох 
доьзна хирду цуьнан балар-бисаран Нуллакх. Амма, 
кхиэл масазза йин а, юха цунна гечдеш хила веза. И 
къена мукдахка кхоо беза, иза цхьаъ бен бац вайн.

-  Цхьанна а вен кхиэл кхайкхор йолуш вац со, -  
элира Жимчу эло. -  Цу т1е, сан воьду хан т1екхаьчна.

* Хьукма -  кхузахь: доккха хъекъал.

-Х1ан-х1а, ца кхаьчна-дуьхьалвелира паччахь.
Жима эла новкъа вала кийчча вара, амма паччахьан 

догдохо а ца лаьара цунна.
-  Хьан воккхалла, айхьа т1едуьллу х1ума дуьхьало 

йоцуш кхочушдойла лууш хьо велахь, -  элира Жимчу 
эло, -  ахь цхьа кхочушдан атта, кхетаме омра дича, 
бакъхьа дара. Масла, цхьана минотна а хьем ца беш, 
сихха новкъа вала аьлла, т1едилла мегар дара ахь 
суна... Суна хетарехь, и омра кхочушдан хазнеха сан- 
на дика хьелаш ду х1инца кхолладелларш...

Паччахьо х1умма а ца элира, т1аккха Ж има эла 
д1аваха ийзалуш цхьана юкъана сацавелира, юха док- 
кха са а даьккхина, д1а новкъа велира.

-  Ас сайн гелан ча во хьох! -  сихха т1аьхьа 
мохьтуьйхира паччахьо.

Ма майра вара-кх х1инца цуьнан и омра кхочуш ца 
деш 1ен ваьхьнарг аьлла, хоьтуьйтуш дара оцу мино- 
техь цуьнан хьажар a, lap а.

«Х1аъ, тамашийна къам ду и баккхийнаш», -  элира 
Жимчу эло ша-шега, шен новкъа д1а а воьдуш.

XI

Шолг1ачу сайрат т1ехь вехаш ц1ерхазамча вара.
-  Х1ай-х1ай, сан воккхавер а вог1у! -  хазхетта мохь 

белира цуьнга, Жимчу элах геннара дуьйна б1аьрг 
кхетта.

Дозаллаш дезачу нахана мотта ма моьттий, массо 
стаг а шайх воккхавеш ву.

-  Де дика хуьлда, -  элира Жимчу эло. -  И шляпа ма 
нисъелла ю хьан.

-  XIapa, корта та1ош, оьшуш ю суна, -  кхетийра 
ц1ерхазамчас. -  Сайга цхьамма маршалла хаьттича, 
корта та1о. Амма, сан дакъазалла, кхуза наггахь а стаг 
цакхочу.

-  И ду xlapa? -  элира Жимчу эло: шега аьллачу цхьа- 
на а х1умнах ца кхеттера иза.

-  Т1араш тохал ахь, -  элира цуьнга ц1ерхазамчас.
Жимчу эло т1араш туьйхийра. Ц1ерхазамчас, шляпа

жимма хьала а ойуш, эссал корта та1ийра.
«Къена паччахь волчохьчул самукъне ду кхузахь-м», 

-  ойла хилира Жимчу элан. Т1аккха юха а т1араш детта 
волавелира. Ткъа ц1ерхазамчас юх-юха а, шляпа хьа­
ла а ойуш, корта та1абора.

Цхьана пхеа минотехь лелийра пара и кеп, юха Жим­
чу элана и к1ордийра.

-  Ткъа и шляпа охьайожийта, х1ун дан деза? -  хаьт- 
тира Жимчу эло. Амма ц1ерхазамчина и дешнаш ца 
хезира. Дозаллаш деза нах шаын хастош доцчу массо 
дашна а къора ма хуьлу.

-  Хьо боккъал a n lo rla  сох баккхийбечу нахах ма 
ву? -  хаьттира цо Жимчу эле.

-  Ткъа и муха хуьлуш ду -  и воккхавер?
-  Воккхавер -  иза, х1окху дуьненахь сол хаза, сол 

ч1ог1а кечвелла, сол хьал долуш, сол хьекъале цхьа а 
стаг вац аьлла, даредар ду-кх.

-  Ва, кху хьан дуьненахь, хьо воцург, кхин цхьа а 
стаг ван а ма вац!

-  Х1етте а там бехьа сан дагна, цецвалахьа сох, вок- 
кхавехьа!

-  Со воккхаве-кх хьох, -  элира, белшаш а саттош, 
Жимчу эло, -  амма цунах хьан х1ун самукъдолу?

Т1аккха и ц1ерхазамча волчуьра а ведира иза.
«Боккъал а, баккхийнаш -  дан а ду ч1ог1а тамаший- 

на къам», -  аьлла, йоцца ойлаян кхиира иза, сихвелла 
д1а новкъа волуш.

X I I

Цул т1аьхьарчу сайрат т1ехь вехаш къаьркъанча вара. 
Иза волчохь цхьа к1еззиг хан бен ца яьккхира Жимчу 
эло, амма иза а тоьира цуьнан догдоха.

Оцу сайрат т1е xlapa кхочуш, цхьа а вистхилар до- 
цуш, шена хьалха, эскарш санна, мог1арш дина лаьт- 
тачу дасдинчуй, дасдазчуй шишнийн баьрзнаш т1е а 
вог1авелла, 1адда1ара къаьркъанча.

-  Хьо х1ун деш ву, ва? -  хаьттира Жимчу эло.
-  Молуш, -  цхьа дог ца дог1уш жоп делира къаьр- 

къанчас.
-Х1унда?
-Диццалийта.
-  Х1ун диццалийта? -  хаьттира Ж имчу эло: цунна 

къахеттера къаьркъанчех.
-  Сайна эхьхетар диццалийта г1ерта со, -  даредира 

къаьркъанчас, корта а оллош.

-  Стенна хета хьуна эхь? -  хаьттира Жимчу эло, цун- 
на ч1ог1а лиира оцу пекъарна г1одан.

-  М ийла хета! -  элира къаьркъанчас, кхин цуьнан 
багара дош а ца даккхаделира кхуьнга.

Ж има эла, цунах ца кхеташ, дукха цецваьлла а, 
воьхна а, иза 1адда а витна, д1авахара.

«Х1аъ, шеко йоццуш, баккхийнаш хазнеха санна 
ч1ог1а тамашийна къам ду», - ойлайора цо, ша новкъа 
воьдуш.

46



хш

Йоьалг1ачу сайратан да ч1ог1а г1уллакх-некъан стаг 
вара. Дукха балхана чувоьлла воллучу цо, Ж има эла 
веъана т1ех1оьттича, ур-аттал корта хьала а ца айбира.

-  Де дика хуьлда, -  элира цуьнга Жимчу эло. -  Ци- 
гаьрка а д1аяйна хьан.

-  Кхоъий, шиъий - пхиъ. Пхиъий, ворхх1ий- шийт- 
та.Шийттий, кхоъий - пхийтта. Де дика хуьлда. Пхийт- 
тий, ворхх1ий -  ткъе шиъ. Т къе шиъий, кхин а ялххий 
-тк ъ е  барх1. Сирник летош 1ен йиш яц. Ткъе ялххий, 
пхиъий -  ткъе цхьайтта. Оф-ф! Дерриг а, и хуьлний 
хьуна, -  пхи б1е цхьа миллионний ялх б1е ткъе шиъ 
эзаррий ворх16Ie ткъе цхьайтта.

-  Пхи б1е миллион -  х1ун-стенан?
-  Х1а-а? Хьо х1инца а кхузахь ву? Пхи б1е миллион... 

Ца хаьара дера суна, и хТунчггенан хуьлу-м... Боях дукха 
бу 1аламат! Со ловзаре стаг вац, къамелаш деш 1ен! 
Шиъий, пхиъий -  ворх1...

-  Пхи б1е миллион -  х1ун-стенан? -  юха а хаьттира 
Жимчу эло: цкъа ша цхьа х1ума хаттахь, шена жоп дал- 
лалц 1ад1аш 1едал дацара цуьнан.

Пуллакх-некъан стаг хьалхьаьжира.
-  X Iapa пхи б1е диъ шо ду, х1окху сайрат т1ехь со 

веха, цу ерриг хенахь кхузза бен новкъарло ца йина 
суна. Дуьххьара, ткъе шиъ шо хьалха, мичара кхечи 
ца хууш цхьа бумбари кхечира со волчу. Цо цхьа вон 
г1овг1а эккхийтина, х1етахь сайн вовшахтохаран хье- 
сапехь диъ Палат дира ас. ШозлаНа, цхьайтта шо хьал­
ха, ан х1оьттира суна. Дукха хиина 1арна. Кхерсташ 
лела хан яц сан. Со ловзаре стаг вац. Х1инца 
кхозлаНа... Веъана xlapa кхечи! Жам1 дича, и хуьл­
ний хьуна, пхе б1е миллионний...

-  Х1ун-стенан миллион?
Пуллакхе стаг кхийтира, жоп дала дезий, ца лахь, 

ша Гадвуьтур воций.

-  Оцу х1аваэхь наггахь гуш хуьлучу кегийчу 
х1умнийн пхи б1е миллион.

-  Мозий дуьйцу ахь?
-  Ва, ца дуьйцу, цхьа кегий, къегаш йолу х1умнаш.
-  Накхармозий?
-  Ва, х1ан-х1а. Цхьа иштта кегий, дашо х1умнаш яц, 

муьлхха а малонча, царех баьрг кхетташехь, сатийса- 
мечу ойланашка воьдий д1аволу. Т къа со ловзаре стаг 
вац. Сан йиш яц сатийсаме ваьлла 1ен.

-Х 1а-а, седарчий?
-  XIaa-xIaa, седарчий.
-  Пхи б1е миллион седий? Т1аккха царах дан х1ун 

до ахь?
-  Пхи б1е цхьа миллионний ялх б1е ткъе шиъ эзар- 

рий ворх1 6Ie ткъе цхьайтта. Со ловзаре стаг вац, 
дурсъаьлла нийса деза суна х1ума.

-  1аккха, ахь дан х1ун до оцу дерриге седарчех?
-Х 1ун до-о?
-Х1аъ.
-  Х1умма а ца до-кх. Уын сан долахь ду-кх.
-  Седарчий хьан долахь ду?
-Д у .
-  Суна цхьа паччахь а гира, шен долахь...
-  Паччахьийн долахь х1умма а дац. Цара деккъа пач- 

хьалдо. И кхин г1уллакх ду.
-Т к ъ а  хьуна стенна оьшу хьайн долахь седарчий?
-  Хьал долуш хила, оьшу-кх.
-  Т къа хьолах х1ун дан воллу хьо?
-  Керла седарчий эца воллу-кх, цхьамма уын схьа- 

деллахь.
«Оцу къаьркъанчас дийццинарг ду кхо дуьйцург а», 

-  ойла хилира Жимчу элан.
Т1аккха кхид1а а хетта велира:
-  Седарчий муха хуьлу цхьаннан долахь?
-  Седарчий хьенан ду? - г1ам-г1им дира Пуллакхчас.
-  Ца хаьа. Цхьаннан а дац-кх.

-  Делахь-х1ета, сан ду-кх уьш, уьш сайн ду ала, сан 
хьалха хьекъал кхаьчна дела.

-  И тоьуш ду?
-  Ду дера. Нагахь санна цхьаннан а долахь доцу 

цхьа жовх1ар хьуна карадахь, иза хьан хуьлу. Нагахь 
санна хьуна шен цхьа а да воду Найре караяхь, иза а 
хьан хуьлу. Нагахь санна цхьа хьекъале х1ума хьуна 
дуьххьара коьрта чу даНахь, ахь цунна патент док- 
кху: иза хьан хуьлу. Седарчий сан долахь ду, х1унда 
аьлча, сол хьалха уьш доладаха дагадеъна цхьа а да 
вац.

-  И нийса ду, -  элира Жимчу эло. -  Ткъа дан х1ун 
до ахь царах?

-  Ас царна 1уналдо, -  жоп делира Нуллакхчас. -  Ас 
уьш лоьру, юха а лоьру. И ч1ог1а хала болх бу. Делахь 
а со, ловзарш доцуш, ладаме стаг ву.

Амма Жимчу элана тоьуш дацара и жоп.
-  Сан дарин йовлакх делахь, сан и, логах а дихкина, 

лело йиш ю, -  элира цо. -  Сан зезаг делахь, иза а, 
схьа а даьккхина, сайца д1адахьа йиш ю сан. Хьоьга 
седарчий дахьалур ма дац цхьанхьа а!

-  Дахьалур дац, амма соьга уьш банке охьадахка- 
лурду.

-  Муха?
-  Иштта: кехатт1е, сайн маса седа бу, д1аяздо. Т1аккха 

и кехат яыики чу а дуьллий, дог1а туху.
-  Кхин х1умма а ца до?
- И  тоьуш ду.
«Мел хаза а ду! -  ойлайира Жимчу эло. -  Шеца цхьа 

поэзи йолуш а. Амма башха Наьхьало йолуш х1ума 
дац».

Т1аьхьало йолчу а, йоцчу а х1умнах болу кхетам 
Жимчу элан ша-тайпа бара, баккхийчеран кхетамах 
цуьрриг а тера боцуш.

-  Сан зезаг ду, -  элира цо, -  цунна ас x lopa  
1уьйранна хи туху. Сан кхоъ т1ам-лам а бу, ас xlopa

к1ирнах д1ац1андо уьш. Кхоь а ц1анбо, 1аяйнарг а т1ехь. 
Хьанна хаьа, цо х1ун до а. Сан т1ам-лаьмнашна а, сан 
зезагна а сан долахь хилар пайдехь ду. Амма седар- 
чашна хьох бала-м бац цхьа а пайда...

Пуллакхе стаг бага г1аьттинчохь, ала дош а ца ка- 
рош, висира, ткъа Жима эла д1авахара.

«Х1аъ, баккхийнаш боккъал а инзаре къам ду», -  
йилбазаллех х1ума доцуш бохура цо ша-шега, шен нов- 
къа воьдуш.

XIV

Пхоьалг1ачу сайрат т1ехь готтар а ч1ог1а самукъне 
дара. Иза угтар жимахъерг хиллера. Панаррий, панар- 
чий дара дерриге цу т1е тарделла х1ума. Жима эла мел 
кхета г1ортарх ца кхеташ висира, цхьа а х1усам, ве- 
хаш стаг воцчу, цхьанхьа стиглан паналлехь яйна лаьт- 
тачу оцу сайраталг т1ехь стенна оьшуш ду панар а, 
панарча а. Цо ойлайора:

«И стаг ларт1ехь ца хила там  а бу. Амма, и пач- 
чаххьий, дозалчий, г1уллакхчий, къаьркъанчий сан- 
на, ларт1ехь воцуш-м вац хьуна иза. Х1унда аьлча, 
цуьнан белхан х1уъа дийцича а шеи цхьа маь1на ду. 
Цо шеи панар хьалалатор - кхин цхьа седа я зезаг 
кхолладалар санна ма ду. Ткъа цо панар д1аяйъар -  
оцу седанна я зезагна набкхетар санна. Цхьа исбаь- 
хьа болх бу и. Хазнеха санна пайдехь г1уллакх а ду, 
цо хазалла кхуллуш хиларна».

Т1аккха, оцу сайраталгца ша д1анислушшехь, цо па- 
нарчига корта та1ийра.

-  Де дика хуьлда, -  элира цо. -  Х1инцца хьайн па­
нар д1а х1унда яйъи ахь?

-  Иза иштта бина барт бу, -  жоп делира панарчас. 
-  Де дика хуьлда.

-  И х1ун барт бу?
-  Панар д1аяйъа. Суьйре дика хуьлда.
Цо юха а панар хьалалатийра.
-  Юха а хьала х1унда латайи ахь и?
-  Иштта бина барт бу, -  элира юха а панарчас.
-  Ца кхета со, -  мук1арлодира Жимчу эло.
-  Кхузахь кхета а, ца кхета а х1умма а дац, -  элира 

панарчас. -  Барт -  барт бу. Де дика хуьлда.
Цо панар д1аяйъира.
Т1аккха клеткйолчу ц1ечу йовлакхца хьаьж т1ера 

хьацар д1а а даьккхина:

-  Хала пхьола ду xlapa сан кочахь дерг, -  элира цо.
-  1уьйранна панар д1а а йойъий, юха сарахь хьала- 
латайора ас. Сада1а де дуьсура суна, набъян -  буьйса а ...

-  Цул т1аьхьа барт хийцабелира?
-  Барт хийца ца белира, - элира панарчас. -  Доьх- 

нарг и хийцацабалар ду! Сан сайрат шо шаре мел дели 
хьийзар сихлуш схьайог1у, ткъа барт хьалха ма-барра 
бисна.

-  Ткъа х1инца х1ун дан деза? -  хаьттира Жимчу эло.
-  Х1инца х1ун дийр ду! Цхьана минотехь буьззина 

гуо боккхий йолу сан сайрат, цхьана сикондна а сан 
сада1ар ца хуьлуш. XIopa минотехь панар д1айойъу 
ас, юха хьала а латайо.

-  Ма хаза а ду! Делахь-х1ета, хьан де цхьана мино­
техь бен ца лаьтта-кх!

-  Хаза х1ун ду кхузахь, -  реза ца хилира панарча.
-  Вайша къамелдечу юкъана дийнна бутт бели.

-  Дийнна бутт?!
-  Х1аа. Ткъе итт минот. Ткъе итт де. Суьйре дика 

хуьлда!
Цо юха а панар хьаллатийра.
Жимчу эло леррина тергалвора панарча, цуьнан 

б1аьргаш чохь т1аьхь-т1аьхьа хазлуш вог1ура шен даш- 
на сел тешаме и хьанал стаг. Кхин цкъа а чубузу малх 
гархьа'ма, мацах-мацах г1ант цхьана меттера вукху мет- 
те дохуш шен лелар дагдеара Жимчу элана. Шен кер- 
лачу доттаг1чунна г1одан лиира цунна ч1ог1а.

-  Ладог1ахьа, -  элира цо панарчига. -  Суна хаьа 
хьуна дан дезарг: хьайна ма-лиъина, сада1а йиш хир 
ю хьан...

-  Со гуттар а ву сада1а лууш, -  элира панарчас.
Шен дашна тешаме а вуьсуш, стаг малонча хила а

маю  йиш.
-  Хьан сайраталг вуно жима х1ума ю, -  шен къамел- 

дора Жимчу эло, -  кхо г1улч яьккхина, гуо тесна вала 
йиш ю хьан цунна. Гуттар а хьуо малхехь хин волу

...цхъана сикондна а сан cadalap ца хуълуш. 
XIopa минотехь панар д1айойъу ас, 

юха хъала а латайо.

болар эцал ахь. Хьайна сада1а ма-лиъинехь, гуттар 
хьалнехьа, ирх д1аэха... хьуна мел оьшу деха хир ду 
хьуна т1аккха хьан де.

-  Д1авала, цуьнан х1ун пайда бу, - элира панарчас.
-  Дуьненахь суна набъярал ч1ог1а дезаш х1ума дац.

-  Т1аккха хьан г1уллакх тиша ду, -  элира, цунах дог- 
лозуш, Жимчу эло.

-  Дера ду-кх дукха тиша-м, - т1ечаг1дира панарчас.
-  Де дика хуьлда.

Юха панар д1аяйъира.
«Х1окху стагах, -  элира ша-шега Жимчу эло, д1аваха 

новкъа а волуш, -  х1окху стагах уын бешар а бацара -  
и паччахь а, дозалча а, г1уллакхча а, къаьркъанча а. 
Амма х1етте а, суна хетарехь, дарах уггаре беламе во- 
цург xlapa цхьаъ ву. Х1унда ву аьлча, дуьххьалд1а шен 
г1айг1абина, шена дезарг лехна 1аш вац иза».

Жимчу эло докхсадаьккхира.
«Г ергарло цуьнца лело дезара-кх, -  аьлла, кхин цхьа 

ойла а хилира цуьнан. -  А мма цуьнан сайраталг 
дукха жима ю. Ш инна меттиг тоьур яц цу т1ехь...»

Иза ша-шена а даредан ца х1уттуш, оцу исбаьхьчу 
сайраталго кхин цхьана бахьнина а хьогаме* да- 
гахьбалам  битнера цунна: ткъе деа сохьтехь диъ 
б1е ш овзткъазза чубузу малх гарх м арзо эца йиш 
яра, цу т1ера д1ахьаьжна.

* Хьогаме -хьогах, ч1ог1а.

XV

Йолхалг1а сайрат цул хьалха хиллачул уьттазза йок- 
кха яра. Цу т1ехь вехаш сила-а стаммий киншкаш 
язъеш волу вокхстаг вара.

-  Д1ахьовсийша цкъа! Гезданча* а кхечи схьа! -  вок- 
кхаверца мохь иккхира цуьнан, Жимчу злах б1аьрг 
кхетташехь.

Ж има зла стоьл т1е охьахиира, хьуьхьвоьллачуьра 
жимма меттаван. Иза дукха леллера ваьлла!

-  Хьо мичара ву? -  хаьттира цуьнга вокхстага.
-  И х1ун нана йоккха киншка ю хьан? - хаьттира 

Жимчу зло. -  Хьо х1ун деш ву кхузахь?
-  Со географ ву, -  жоп делира вокхстага.
-  Т къа географ бохург х1ун ду?
-  Иза х1ордаш а, хиш а, Наланаш а, лаьмнаш а, еса 

аренаш а мичахь ю хуу 1илманча ву-кх.
-  М ел самукъне болх а бу! -  элира Ж имчу зло. 

-  И ду-кх хила ма-деззара г1уллакх!
Г еографан сайрат тергалъеш, гуобаьккхина б1аьрг 

кхарстийра цо. Оццул йоккха планета цунна цкъа а 
гина яцара.

-  Хьан сайрат ч1ог1а хаза ю, -  элира цо. -  Ткъа 
1апказ-х1ордаш дуй шун?

-  Цунах дерг суна ца хаьа, -  элира географо.
-  Э-э, -  догдолуш  дахдира Ж имчу зло. -  Ткъа 

лаьмнаш?
-  Ца хаьа, -  элира географо.
-Т к ъ а  Наланашший, хишший, еса аренашший?
-У ы н  ю-яц а, ца хаьа.
-  Ва, географ ма ву хьо!
-  Цундела ца хаьа-кх, -  элира вокхстага. -  Со гео­

граф ву, гезданча вац. Гезданчаш бу суна 1аламат ч1ог1а
* Гезданча -  дуьне довзархъама, некъаш деш волавелла 

пела стаг.

цатоьурш. Паланийн а, хин а, лаьмнийн а, х1ордийн 
а, 1апказ-х1ордийн, есачу аренийн а лерамаш бийриг 
географ  ма вац. Географ  -  дукха мехал стаг ву, 
цуьнан кхерсташ лела йиш яц. И за кабинет чуьра

араволуш  а вац. Амма цо ша волччохь гезданчаш 
т1еоьцу, т1аккха цара дуьйцург д1аяздо.Царах цхьам- 
ма цхьа кортболу х1ума дийцахь, географ, цхьаццан- 
хьахула зоьй-хоттий, и дийцинарг бакъхьара стаг ву- 
вац хьожу.

-  И стенна оьшу?
-  Ва, гезданчас пуьташ биттина хилахь, географии 

1аматаш т1ехь боккха кегаре хир ма бу. Иза молуш хи­
лахь, - и готтар а далатохар ду.

-  Х1унда?
-  Къаьркъанчийн б1аьргаш чохь гуттар а ши сурт 

х1утту дела. Т1аккха цхьа лам беи боцчохь географо 
шиъ билгалбийр бу.

-  Суна вевзаш цхьа стаг вара... Ма ледар гаьзданча 
хир вара-кх цунах, -  билгалдаьккхира Жимчу эло.

-  Хила там бара. Ткъа х1инца, нагахь санна гездан- 
ча ша бакъхьара стаг хуьлу-кх, т1аккха цунна гучу- 
даьлларг толлу.

-  Муха толлу? Баха а боьлхий, хьовсу?

-  Ва, ца хьовсу. Цунах дукха йоккха 1алг1ожа хир 
яра. Дуьххьалд1а гезданчера тоьшаллаш доьху-кх. Ма­
сала, цо, цхьа боккха лам карийна шена, бахахь, цу 
т1ера даккхий кхеранаш* дан дезар ду цуьнан.

Г еограф ц1еххьана шовкъеваьлла хьаьвзира:
-  Хьо а ма ву т1аккха гезданча! Хьо а цхьанхьара 

геннара кхаьчна кхуза! Хьайн сайратах х1ума дийца- 
хьа, хьайн делхьа!

Т1аккха географо сила стомма киншка схьайилли- 
ра, къолам а ирбира. Гезданчийн хабарш хьалха къо- 
ламца д1аяздо. Гезданчас ша дийцинарг бакъ хиларан 
цхьана х1уманца тоьшаллаш далийчий бен, ца яздо 
уьш шекъанца.

-  Со ладуг1уш ву хьоьга, -  элира географо.
-  Сан-м дац цигахь xlapa аьлла цхьа х1ума а, -  вист- 

хилира Жима зла. -  Сан цигахь массо х1ума а 1аламат 
жима ду. Кхо т1ам-лам бу. Ш иъ аьрдаш  бу, цхьаъ 
дукха хенахь дуьйна 1аяйна бу. Амма хьанна хаьа, х1ун 
хуьлу...

-  Х1аъ, х1уъа хила а тарло, -т1етайра географ.
-  Кхин а . .. цхьа зезаг а ду сан.
-  Зезагаш оха билгалдохуш дац, -  элира географо.
-  Х1унда?! Зезагал исбаьхьа х1ун хир ду!
-  Зезагаш эфемерни х1умнаш ю.
-  Муха -  эфемерни?
-  Географехула йолу киншкаш -  дуьненахь уггар а 

мехал ю, -  дийцира географо. -  Уьш цкъа а ширлуш 
яц. Наггахь хуьлу х1ума бен ма дац -  лам такхар. Я 
1апказ-х1орд лакъар. Оха яздийриг гуттар а долчух, 
хийцам хуьлуш доцчух ду.

-А м м а тхьевсина 1уьллу т1ам-лам самбала а ма тар­
ло, -  цуьнан къамел ю къахдаьккхира Ж имчу эло. 
-Ткъа «эфемерни» бохург х1ун ду?

-  Т1ам-лам тхьевсина бу я аьрдаш бу, -  тхуна, гео- 
графшна, цхьана а маь1не дац, -  элира географо.

* Кхеранаш -т1улгаш.

-  Маь1не дерг цхьаъ ду: лам. Лам хийцалуш бац.
-  Ткъа «эфемерни» бохучун х1ун маь1на ду? -  хаьт- 

тира Жимчу эло, ша цхьа х1ума хаттахь, шена жоп 
даллалц, 1ад1аш 1едал ма дацарий цуьнан.

-  Цуьнан маь1на, хьаха, ду -  кестта, сихха делла 
д1адала дезарг бохург.

-  Сан зезаг а ду кестта д1адер долуш?
-Д у , хьаха.
«Сан б1аьргийн марзо, сан деган синкъерам кхин 

хан йолуш ца хилла-кх, -  элира шен дагахь Жимчу 
эло, -  я дуьненах лардала гуьнахь долуш а дац, дер- 
риг герз а цхьа диъ к1охцал ду цуьнан. Ткъа со а лела, 
иза охьа а тесна, х1инца сан планета т1ехь ша цхьаъ 
ду иза!»

Зезаг а дитна, араваларна, дукха дагахьбалам  
хилла, х1инца дуьххьара цхьа ч1ог1а сахьаьвзира 
цуьнан. -  Амма юха ца верза доьналла тоьира.

-  Ахь стенга ваха магор дара суна? -  хаьттира цо 
географе.

-  Л атта олучу планети т1е rlo, -  жоп делира геогра­
фо. -  Вон ц1е яц хьуна цуьнан йоккхург...

Жима эла д1а новкъа велира, амма ша ц1ахь дитна зе­
заг дагара ца долура цунна, ерриге ойланаш цунах яра.

XVI

Иштта, эххар а иза тГевоьссина ворх1алг1а сайрат 
Латтадара.

Мух-мухха а сайрат яц латта! Цу т1ехь охьавагарван 
б1е цхьайтта паччахь а (негрех берш а т1ехь), ворх1 
эзар географ а, исс б1е эзар г1уллакхча а, ворх1 мил­
лион ахмиллион къаьркъанча а, кхо б1е цхьайтта мил­
лион ц1ерхазамча а -  верриг а ши миллиард гергга 
кхена* стагву.

* Кхена -  воккха, кхиъна, хенара.

Латта мел доккха ду шу дикка кхетийта, деккъа цхьа 
х1ума эр ду ас, масала, электрон юкъаялале ялхе а кон­
тинента т1ехь панарчийн дийнна эскар латто дезаш 
хилла -  виъ б1е кхузткъе ши эзар пхи б1е цхьайтта 
стаг.

Юьстах а ваьлла хьо д1ахьаьжча, цхьа исбаьхьа спек­
такль хилла хьан б1аьргашна хьалха схьах1уттург. Цу 
эскарна юкъавог1учу xlopa стеган ког-куьг хьадар, 
меттахвалар ч1архъаьлла цхьана ритмехь нислуш хил­
ла, ша балетехь санна.

Х ьалха ю къабовлуш  хилла К ерлачу Зеландии, 
А встрали и  п ан ар ч аш . Ш айн  ц1ерш х ьал а  а ла- 
тайой, уыи бийш а д1абоьлхуш  хилла.

Царнат1аьхьа pari Чинпачхьалкх* панарчашка кхо- 
чуш хилла. Шайн хелхардина бевллачул т1аьхьа уьш а 
кирхьана т1ехьа д1акъайлабовлуш хилла. Т1аккха 
т1екхочуш хилла Россерчуй, Индерчуй панарчий pari. 
Т1аккха -  Африкерчуй, Европерчуй. Цул т1аьхьа -  
К ъилба 1амаркерчу. Цул т1аьхьа -  Къилбседа 
1амаркерчу. Уьш цкъа а г1алатбовлуш а ца хилла, шеи 
хеннахь бен цхьа а сцени т1е волуш а ца хилла. Ц1енна 
бакъ долуш, цхьа безамехь сурт хилла и.

Ноьврерчу ** полюсехь цхьаъ бен йоцу панар лато 
езачу панарчинний, къилберчу полюсехь нийсса цун- 
на дуьхьал нисвеллачу панарчинний -  деккъа цу шин- 
нан дахар хилла дукха атта а, г1айг1а боцуш а: шарахь 
цкъа шайн и г1уллакх кхочушдичхьана, волуш хилла 
и шиъ.

ХУЛ

Ч1огг1а цхьа забаръян дагдеъча, лаахь а, ца лахь а 
цхьа аыппаш ца буттуш ма ца 1ай. Панарчех дуьй- 
цуш, цхьацца х1умнаш т1едитти ас. И бахьна долуш, 
вайн планета дикка ца евзачу нехан цунах цхьа харц 
ойла кхоллаяларна, кхоьру со. Ма-дарра аьлча, Лаьт- 
та т1ехь адмаша д1алоцург башха йоккха меттиг а яц. 
Нагахь санна ши миллиард цуьнан вахархо, митин- 
гехь санна, цхьа тоба йина, цхьана метте гулвелла 
д1ах1оьттича, йохалла а, шоралла а ткъаткъа миль*** 
лаьттан кийсиг тоьур яра парна, цхьа а гатто йоцуш 
д1атарбала. Тийначу 1апказ-х1ордан уггар жима 
г1айре тоьур яра, Лаьтта т1ехь мел долу адам белш 
белшах тоьхна д1ах1отто.

*Чинпачхьалкх -  Китай.
** Ноьвре {Невро)-къилбседа.
*** Миль -  йохаллии барам.

Баккхийнаш-м, хьаха, аш и алахь, тешар ма бац. 
Ш аыи цхьа йоккха меттиг д1алоцу, моьттуш бу уьш. 
Царна шаьш сила-а даккхий х1умнаш хета, ша баоба- 
баш санна. Вай дуьйцучух ца тешахь, шаьш нийсса 
хьесапдан г1орта, ала аш цаьрга. И къамел царна товр 
ду шуна, терахьаш дагдоьхна бала ма бохку уьш. Ткъа 
аш, оцу арифметикан хьесапийн ойлаеш, эрна хан ма 
яйа. Оьшуш дац шуна. Шу иштта а ма теша сох.

Х1аъ, дуьйцуш дохкий вай-м. Лаьтта т1е схьакхаьч- 
на Жима эла, д1ахьаьжча а, схьахьаьжча а гонд1а дий- 
на дег1 ца гича, ч!ог1а цецвелира. Тила а велла, цхьа- 
на кхечу планета т1е кхаьчна хила там бара со аьлла, 
ойла а йира цо. Амма эццехь Л амар юккъехь беттан 
з1аьнаран басахь цхьа ч1уг меттаххьайра.

-  Суьйре дика хуьлда! -  элира Жимчу эло иштта 
д1а... ц1ехьанна санна эшахь а аьлла.

-  Суьйре дика хуьлда! -  жоп делира лаьхьано.
-  Со мича сайрат т1е кхаьчна техьа?
-  Лаьтта т1е кхаьчна, -  элира лаьхьано. -  Африке.
-  Кхаьчнийца! Лаьтта т1ехь адмаш дац, ткъа?
-  XIapa пана аре ю. Пана аренгахь дехаш ца хуьлу 

адмаш. Ткъа Латта доккха ду.
Жимчу эло, т1улга т1е охьа а хууш, стигла хьала 

б1аьрг кхарстийра.
-  Седарчий х1ун бохуш лепа, хаа луур дара-кх суна, 

-  элира цо, ойлане воьдуш. -  Хьалха карийна а, 
т1аьхьа карийна а, цкъа мацца а х1оранна а шен-шениг 
юха а схьакаро атта хилийта, лепа хир ду-кх. Хьажал, 
хьуьлларниг ю хьуна сан планета -  нийсса вайна 
т1ехула... Амма т1екхача ма гена ю-кх и!

-  Хаза сайрат ю, -  элира текхарго. -Т къа кхузахь, 
кху Лаьтта т1ехь, х1ун лело воллу хьо?

-  Сайн зезагца барт ийг1ина, араваьлла лела со, -  
мук1арлодира Жимчу эло.

-Х1а-а, и ду x lapa...
Цхьана юкъана церан къамел д1атийра.

-  Ткъа адмаш мичахь хуьлу? -  олуш, хьалха вист- 
хилира Жима эла. -  Кху пана арахь суо дукха цхьалха 
хета-кх су на...

-  Адмашна юккъехь а-м дера ву стаг цхьалха, -  бил- 
галдаьккхира лаьхьано.

Жима эла леррина цуьнга д1ахьаьжира.
-  Т ам аш и й н а  х1ума а ю х ьо -м , -  э л и р а  цо. 

-  Ш елггал бен стомма а яц ...

-  Амма ницкъкхочуш-м бу хьуна со паччахьан 
п1елган цакхочург, -  реза боцуш, элира лаьхьано.

Жимчу эло велааьшнадира* *.
-  Боккъал а, иштта нуыдкъала беца хьо? Хьан-х цхьа 

а ког а бац. Ур-атталла некъаш гездеш лела а таро ма 
яц хьан...

-  Цхьана а х1орд-кемано вуьгур вацара хьо асчул 
гена, -  элира лаьхьано.

Т1аккха, дашо з1е санна, Жимчу элан хьорканах 
хьаьрчира иза.

-  Суо д1ахьакхабелларг ша схьаваьллачу лаьтте 
д1аверзаво ас, -  элира цо. -  Амма хьо дукха ц1ена ву, 
седан т1ера воьссина а . ..

Ж има эла вист а ца хилира.
-  Суна хьох къахета, -  кхид1а а шен къамелдора 

лаьхьано.-Пирнат* * санна, ч1ог1ачу кху Лаьтта т1ехь 
хьо дукха г1орасиз х1ума ю. Хьайн сайратах болу хьан 
дагахьбалам  хьуна дукха базбеллачу дийнахь со 
орцах кхочур бу хьуна. Сан хир ду хьуна дан r lo . ..

-  Со ч1ог1а дика кхийти хьо ала г1ертачух, -  элира 
Жимчу эло. -  Амма гуттар а х1етал-металшца х1унда 
до ахь къамел?

-  Со массо а х1етал-метална жоп хууш берг бу, -  
элира лаьхьано.

Кхин диет а ца хилира и-шиъ.

* Велааьшнадира -велакъежира.
* * Пирнат -  ч!ог1а т1улг (гранит).

ХУШ

Пана аре хадийна чекхволуш, Жимчу элана дуьхьал 
цхьа а стаг ца кхийтира. И берриг некъ беш иза 
т1е1оттавелларгдеккъа цхьа зезаг дара -  вуно эг1аза, 
цхьа а эшъаьлла х1ума доцу кхо жаз долу зезаг-цуьрг...

-  Маршалла ду хьоьга, -  элира Жимчу эло.
-  Сан маршалла хьоьга а, -  маршалла д1аийцира зе- 

заго.
-  Ткъа адмаш мичахь ду? -  г1иллакхехь хаьттира 

Жимчу эло.
Мацах-мацах т1ехйолуш цхьа ковра* хааеллера зе- 

загна.

* Ковра -  тоба, эмкалшца адамсии.

-  Адмашший? X Iaa... Уып верриг ялх я ворх1 ву, 
моьтту суна. Дуккха а шераш хьалха гина суна уып. 
Х1инца уьш мичахь лохур бу а -  хьанна хаьа. Хьоькху- 
чу мехаша д1асакхоьхьу уьш. Церан орамаш дац, ч1ог1а 
ледар хьал ду орам цахилар.

-  М арша 1ойла, -  элира Жимчу эло.
-  М арша г1ойла, -  элира зезаго.

X IX

Жима эла лекхчу ломан дукъ т1е хьалавелира. Г оьл- 
лелц бог1у шеи кхо т1ам-лам боцург, цул хьалха цкъа а 
лаьмнаш гина вацара иза. Цу кхааннах а ц1ехаьлларг- 
цуьнан г1антан метта бара. Лам т1ера д1ахьаьжна: 
«Х1инца-м дерриг Латта а, дерриг а адмаш а гур дара 
суна», -  аьлла, ойла хилира цуьнан. Амма, мехий сан- 
на, ира, юткъа ирхъихна лаьтта тархаш йоцург, цунна 
х1умма а ца гора.

-  Де дика хуьлда, -  элира цо иштта д1а...ц1ехьанна 
санна эшахь а аьлла.

-  Де дика... дика... хуьлда... хуьлда... -дуьхьалкхай- 
кхира йилбаз-мохь.

-  Шу муьлш ду? -  хаьттира Жимчу эло.
-  Ш у м у ьл ш  д у ...  м у ьл ш  д у .. .  м у ьл ш  д у ...

-  дуьхьалкхайкхира йилбаз-мохь.
-  Доттаг1ий хир вай, со, п1елг санна, цхьа-а ву, -  эли­

ра цо.
-  Цхьа ву... цхьа ву... цхьа ву... -  дуьхьалкхайкхира 

йилбаз-мохь.
«Тамашийна сайрат а ю xlapa-м, -  ойлайира Жимчу 

эло. -  Цхьа йокъа йолуш, массо х1ума, мехий санна, 
массо чам а -  дуьра. Адмаш а дац башха геннара хьекъал 
долуш а, шайга д1ааьлларг юхаалан бен а ца хаьа... Сан 
ц1ахь цхьа зезаг дара -  сан б1аьрсин а, деган а марзо
-  иза гуттар а ша хьалха дистхуьлура соьга».

XX

Памаршлахула, тархаш юккъехула, лайлахула дукха 
д1аихна, эххар а цхьана некъа т1е кхечира Ж има эла. 
Ткъа массо некъо а адмашна т1е ма кхачавойца стаг. 

-  Де дика хуьлда, -  элира цо.

Цунна хьалха зезагийн дийнна беш яра.
-  Д е дика ху ьлда, -  ду ьхьал дистхил ира розанаш . 
ТГаккха Жимчу эло уыи дерраш а шен зезагах тера

хиларан тидамбира.
-  Шу муьлш ду? -  хаьттира цо, дукха цецваьлла.
-  Тхо розанаш ду, -  жоп делира розанаша.
-  Х1ейт-я1... -  элира Жимчу эло.
Эццахь ша цхьа ч1ог1а воккха пекъар хийтира цун­

на. Ц уьнан хазчу зезаго, ша санна дерг, ерриг 
анакевна* талларх, карор дац, бехира кхуьнга. Ткъа 
х1инца кхунна хьалха т1етохий, т1ерадаккхий х1ума 
доцуш иза санна долу зезаг духхьалд1а цхьана бешахь 
пхи эзар дара!

* Анакевна -  космос.

«Ма дог а дет1ар дара-кх цуьнан, х1инца шена х1орш 
гича! -  ойлайира цо. -  Цхьа йовхарш етта долалур 
дара, ша х1инцца делла д1адолу моттуьйтур дара, 
юьхь1аьржа ца х1отта, х1уъа дан а кийчча. Дала диж- 
ча санна, цхьа экам лело дезар дара иза, вуынта бок- 
къал  а лийр  долуш  а ма ду, х1уъа ди н а а со 
юьхь1аьржах1оттийчахьана, суна дагахьбаллам бисча- 
хьана, бен ца хеташ...»

Кхид1а а шен ойланаш йора цо: «Со а 1а, дуьненахь 
цхьанхьа а цхьаннан а ша санна дерг хила йиш йоцу 
цхьаъ бен доцу зезаг ду сайн долахь бохуш, ткъа иза 
кхинаш санна долу роза хипла. Сан берриг бахам муълх- 
харг а санна долу и цхьа розий, суна гоьллелц бен ца 
бог1у кхо т1ам-ламмий, цу т1е, царех а цхьаъ гутта- 
ренна а хила мегаш ц1ехаьлла а болуш, -  кхин ца хил- 
ла-кх.. .со х1ун эла ву цул т1аьхьа...»

Иза, бацала д1а бертал а воьжна, ах1и аьлла, вилхира.

XXI

Эццахь деъана схьакхечира и Цхьогал.
-  Маршалла ду хьоьга, -  элира цо.
-  Маршалла хуьлда хьуна а, -  г1иллакхе маршалла 

схьа а оьцуш, д1асахьаьжира Ж има эла, амма схьа- 
гуш цхьа а вацара.

-  Со кхуззахь ду, -  хезира юха а изза аз. -  1ожа 
бухахь...

-  Хьо х1ун ю? -  хаьттира Жимчу эло. -  Хьо ма хаза 
х1ума ю!

-  Со Цхьогал ду, -  элира Цхьогало.
-  Соьца ловзахьа, -  хьаставелира Жима эла. -  Цхьа 

ч1ог1асахьийза-кх сан...
-  Суна мегар дац хьоьца ловза, -  элира Цхьогало. 

-  Со кар1амийна дац.
-  Эх1, бехк ма биллалахь, -  элира Жимчу эло.

Т1аккха, цо аьллачух ца кхетта, ойла а йина, хаьтти- 
ра:

-  Кара муха 1амош хуьлу?
-  Хьо кхузара ма вац, -  тидам хилира Цхьогалан.

-  Ахь х1ун лоьху кхузахь?
-  Адмаш лоьху, -  жоп делира Жимчу зло. -  Кара 

муха 1амош хуьлу?
-  Адмашкахь тоьпаш ю, юха талла арадовлу уьш. 

Цхьа дуьне гатдеш хьал xlyrry  т1аккха, ахь бохий-ца 
бохий! Котамаш лелош 1едал а ду церан. И ду церан 
дикниг. Ахь лоьхурш котамаш-м яц?

-  Яц, -  элира Жимчу зло. -  Ас доттаг1ий лоьху. 
Кара муха 1амош хуьлу?

-  И за, дукха хенахь дуьйна дицдина, ю ккъера 
д1адаьлла х1ума ду, -  кхето х1оьттира Ц хьогал .
-  У ьйраш  таса  бохург ду и.

-У ьйраш ?
-  Х1аъ, уьйраш, -  элира Цхьогало. -Цкъачунна хьо 

сан х1ун ву -  хьо санна болчу б1е эзар кхечу к1ентех 
цхьа жима к1ант бен вац-кх. Т1аккха суна хьо хьашт а 
вац. Я  хьуна со а дац хьашт. Со хьуна гергахь а дац 
со санна долчу б1е эзар кхечу цхьогалех цхьа цхьогал 
бен. Амма ахь со кар1амадахь, вай вовшашна хьашт 
хир ду. Хьо суна гергахь дуьненахь а цхьаъ бен воцу



к1ант хир ву. Со а хир ду хьуна гергахь дуьненахь а 
цхьаъ бен доцу цхьогал...

-  Со х1инца кхетта вог1у хьуна, -  элира Жимчу эло.
-  Д уьненахь цхьа роза  д у ...сх ьагар ех ь , цо со 
кар1амийнчух тера ду...

-1амийна хила там бу ч1ог1а, -  т1етайра Цхьогал. 
-Л аьтта т1ехь ца хуьлуш х1ун ду.

-  И Лаьтта т1ехь дацара, -  элира Жимчу эло.
Цхьогал ч1ог1а цецделира:
-  Кхечу планети т1ехь дара?
-Х1аъ.
-  Таллархой буй т1аккха цу планети т1ехь?
-Б ац .
-  И ду хьуна дош! Ткъа котамаш ?
-Я ц .
-  Эх1! Дурсъаьлла кхачам болуш цхьа а х1ума хирг 

ца хилла-кх, маржа, кху малх кхетачу дуьненан кий- 
рахь! -  докхсадаьккхира Цхьогал о.

Ж имма 1ийна, юха а шен хьалхалерра къамел 
д1адолийра цо:

-  Дахар а, лелар а дацара xlapa сайниг-м. Со кота- 
машна т1аьхьа долу талла, адмаш талла суна т1аьхьа 
довлу. Котамаш ерш а цхьаъ ю, адмаш а ду дерш а 
цхьаъ. Самукъдала х1ума дац хьуна. Амма ахь со 
кар1амийча, сан дахар, маьлхан з1аьнарша къагийча 
санна, серладер дара. Кхечу эзарна юккъехь къаьсташ 
хир дара суна хьан когийн тата. Адам дог1у хезча, со 
х1инца, додий, д1алечкъа. Х ьан когийн татан о , 
исбаьхьчу мукъамо санна, со т1едоьхур дара, хьул- 
делла 1ачуьра арадаьлла, со хьуна дуьхьал хьодуьйтуш. 
Цу т1е, -  д1ахьажахьа! Д1о-о, кхаш т1ехь, кхиъна дог1у 
и к1а гой хьуна? Со ялта дууш дац. Сан х1ун г1уллакх 
ду цу кенашца. Оцу к1ен аренашка б1аьрг кхарстийна, 
мел аьлла суна дагдан х1ума дац. Ма дош дац и! Амма
-  и хьан дашо месаш. Мел дика хир дара, ахь со 
кар1амийча! И дашо к1а тергалдеш, сан б1аьргаш хьал-

70



ха гуттар а хьан сурт лаьттар ду. Цуьнан кенаша мо- 
хехь ден шах-шах доггах дезалур ду суна...

Л уьйчуьра а сецна, дехха Ж имчу элан б1аьра 
дог1аделла 1ийра Цхьогал. Т1аккха цхьа ч1ог1а хьаста- 
делира:

-  Хьайн деллахь... кар1амадехьа со!
-  Х аза а хеташ-м 1амор дара, -  жоп делира Жимчу 

эл о. -  Амма, дависарг, хан к1езга ю-кх сан. Со х1инца 
а доттаг1ий каро безаш а, тайп-тайпана х1умнаш дов- 
за дезаш а ву.

-  Ахь кар1амийна х1умий бен довза а йиш яц хьуна, 
-  элира Цхьогало. -Адмийн, цхьа а х1ума йовза, х1инца 
хан тоьуш ца хуьлу. Ш айна эшна х1ума цара туькнахь 
кийчча йолчуьра схьаоьцу. Амма доттаг1ий бухкуш а, 
оьцуш а туькнаш хуьлуш ма яц, цундела х1инца 
доттаг1ий боцуш ду адмаш. Хьайн доттаг1 хуьлийла 
лаахь, со кар1амадехьа!

-  Ас х1ун дан деза, хьо кар1амо?

71



-  Уггар хьалха доккха собар долуш хила веза, -  жоп 
делира Цхьогало. -Ц къа хьалха, жимма д1анехьа а ва- 
лий, д1о-о, бацала, охьахаал -  х1аъ, иштта. Со 
к1елд1ашхула хьожуш, хьо тергалвеш хир ду, амма хьо 
вист а ма хила. Хабарш оыиуш дац, вовшийн дог хаа, 
цара мелхо а новкъарло йо. Амма денна жим-жимма 
гергахуьлуш хаа охьа...

Шолг1ачу дийнахь Цхьогалца ша 1ийнначу метте 
юхавеара Жима эла.

-  Хьуо вог1уш, х1оразза а цхьана хенахь вог1уш хи- 
лалахь, -  дехардира Цхьогало. -  Масала, хьо диъ сахьт 
даьлча вог1уш хилча, кхо сахьт даьлчахьана дуьйна, 
суо ирсе хеташ, датах гилгаш дуьйлуш хир ду со. Йил- 
лина хан терта мел гГоьрти а, кхин а ч1ог1а хир ду, суо 
ирсе хеташ, сан датах дуьйлу гилгаш. Диъ сахьт до­
луш, хьо цаварна кхераделла, синтем байна хьаьвзар 
ду со. Суна ирсан хама хуур бу! Цкъа цхьана хенахь, 
т1аккха вукху хенахь хьо ван воьлча, суна сайн дог 
муьлхачу ханна кечдан деза хуур дац ... 1адаташ 
лоьруш  хила ма деза.

-  Ткъа уын х1ун ю -  и 1адаташ? -  хаьттира Жимчу 
эло.

-  Уын а ду-кх адмаша тоххарехь дицдинчу х1умнех 
цхьаъ, -  дийца х1оьттира Цхьогал. -  Билггал цхьа де 
-  вукху массо а дийнах, цхьа сахьт вукху массо а 
сохьтах тера доцуш ден х1ума. Масала, суна т1аьхьа 
лелачу таллархойн иш тта 1адат ду: x lopa еари де, 
ярташкарчу мехкаршца хелхабуьйлуш, синкъерамаш- 
кахь д1ахьо цара. Цхьа исбаьхьа де ду и -  и еара! Со, 
сайн лела арадолий, церан кемсаш т1е кхаччалц 
дГадоьду. Т къа таллархоша и хелхарш шайн аьтто баьл- 
баьллачу хенахь деш хилча, массо де а цхьатерра хир 
дара, сан цкъа а сада1ийла хир дацара.

Жимчу эло Цхьогал а кар1амийра. Т1екхечира къас- 
та деза хана.

-  С о , хьуна сагатд еш , д оьлхуш  л ел ар  ду, -

элира Цхьогало.
-  Хьо хьуо ду-кх бехке, -  элира Жимчу эло. -  Со 

хьуна лазам хинболу х1ума дезаш вацара, хьуна хьай- 
на лиира, ас хьуо кар1амадойла...

-  Дера, лиира, -  элира Цхьогало.
-  Х1инца хьо доьлхуш лелар ду-кх!
-Д ер а , лелар ду.
-  Делахь-х1ета, ас хьуна бинарг бала бу-кх.
-  Бац, -  реза ца хилира Цхьогал, -  соьга кхаьчнарг 

зовкх ду. К1ен дашо кенех ас хьайна дийцинарг даг- 
даийта.

Цхьа хан елира, иза кхин диет ца хуьлуш. Т1аккха 
цо т1етуьйхира.

-  Вало, оцу розанаш ка хьажа кхин цкъа а. Хьайн 
роза -  дуьненахь а цхьаъ бен доцург дуйла, хуур ду 
хьуна. Сан 1адика ян хьо юхавеъча, ас хьуна цхьа 
къайле йовзуьйтур ю. И сан совг1ат хир ду хьуна.

Жима эла розанех б1аьргтоха вахара.
-  Ш у цуьрриг а сан розанах тера дац, -  элира цо 

цаьрга. -  Ш у х1инца а доцчун меха ду. Ш у шаьш

цхьамма а кар1амийна а дац, аш кар1амийна а дац цхьа 
а х1ума. Хьалха сан Цхьогал а дара иштта. Б1е эзар 
кхечу цхьогалех иза схьакъаьсташ цхьа а башхалла 
яцара цуьнан. Амма ас цуьнца дотгаг1алла тесира, ткъа 
х1инца иза дерриг дуьненахь а цхьаъ бен доцу Цхьо­
гал ду.

Розанаш, эхьхетта, ц1ийделира.
-  Хаза-м ду шу, делахь а -  деса ду, -  шен къамел 

д1адора Жимчу зло. -  Шайн дуьхьа цхьаъ вала а реза 
хиллал деза дац шу. Т1ехволуш б1аьрг кхеттачо сан 
розанна а, д1адаккха я т1етоха х1ума доцуш, иза ша 
тап* шу санна дерг ду, эр дарий а, дера, хаьа суна-м. 
Амма шу массарех а и цхьаъ д1алур дацара ас. Ac xlopa 
дийнахь цунна ма диттина, шуна ца диттина хи. Буьй- 
санна, аьнгалин пхьег1а т1еюьллий, ас дижош лелий- 
нарг а иза дара, шу дацара. Ас иза ма лелийна, кирхьа 
лоьцуш, мохах лардеш. Ас цуьнан дуьхьа ма дойура 
н1аьний, полларчий хилийта, ши-кхоъ бен ца буьтуш.
*Тап (шу санна) -  ц1енна (шу санна).

Цо леткъамаш беш а, дозаллаш деш а ладег1на ас, иза 
диет ца хуьлуш д1атийча а, дег1на цуьнга ла, цо х1ун 
дуьйцу техьа бохуш, цуьнан дагара хаа г1ерташ. Иза 
-  сан ду, цундела суна деза а ду, хьоме а.

Юха Цхьогал долчу схьавеара Жима эла.
-  М арша 1ойла, -  элира цо.
-  М арш а г1ойла, -  элира Цхьогало. -  Ас хьуна 

юьйцур ю аьлла къайле xlapa ю хьуна, кхета а, да- 
гахьлатто а вуно атта: х1ума гуш дерг цхьа дог бен 
дац хьуна. Уггар коьртаниг, б1аьргашца хьежарх, гуш 
ца хьуьлу.

-  Уггар коьртаниг, б1аьргашца хьежарх, гуш ца хуь- 
лу. -  Цхьогало аьлларг элира Жимчу эло, иза шена 
дикка дагахьдисийта.

-  Хьайн роза хьуна иштта деза а, хьоме а ду, ахь 
хьайн массо а де цунна д1алуш хилла дела.

-  Ас сайн массо а де цунна д1алуш хилла дела... -  
цо аьлларг элира Ж имчу эло, иза шена дикка д а­
гахьдисийта.

^.Адмаша тоххарехь дицдина и, амма ахь диц ма 
делахь: хьо айхьа кар1амийнчу массо а х1уманан гут- 
таренна а 1у хилла вуьсуш ву хьуна. Хьо 1у ву хьуна 
хьайн розанан. 1

-  Со 1у ву сайн розанан... -  элира Жимчу эло, иза 
шена дикка дагахьдисийта.

XXII

-  Де дика хуьлда, -  элира Жимчу эло.
-  Де дика хуьлда, -  вистхилира дуьхьал цхьамзанча.
-  Хьо х1ун деш ву? -  хаьттира Жимчу эло.
-  Некъахой д1асабоькъуш, -  жоп делира цхьамзан- 

час. -X Io p a  ц1ерпошта т1е цхьацца эзар хаош, 
д1ахьовсабо ас уыи, цкъа хьовсош: цхьа ц1ерпошт- 
аьтту arlop, важа -  аьрру arlop.

Оццу минотехь, коращкара охьаетталуш ерриг сер- 
лонаш йолуш, йоккха r lo a r la  г1аттийна, цхьа чехка 
цЬйрпошт яхара уллошха т[ехь*жкхи«а, цхьамзанчин 
бун а техкира, мохкбегийча саииа..

■- Уьш ма сиха бу! -  цецвелира Ж им аэла. -  Цара 
х1унлоьху? г ' • >

-  Иза ур-аттал машенлелочунна а ца хаьа, -  элира 
цхьамзанчас.

Вукху a r lo p , иш тта кораш  сегаш , г1овг1анца 
тГехъиккхира кхин цхьа чехка ц1ерпошт а.

-  Х1инцале юхабирзи уьш? -  хаьттира Жимчу зло.
-  Х1ан-х1а, уьш кхинаш бу, -  элира цхьамзанчас.

-  Иза дуьхьалйог1у ц1ерпошт ю.
-  Шаьш хьалха хиллачу меттехь дика хилла хир дац 

царна?
-  Вай доцчу меттехь ду гуттар а дика, -  элира цхьам­

занчас.
Оцу юкъана кхоалг1а чехка ц1ерпошт а яхара, ул­

лошха т1ехъиккхина, ерриг а сегаш.
-  Уьш хьалха д1абаханчарна т1аьхьакхиа дагахь бу?

-  хаьттира Жимчу эло.
-  Уьш х1умма а дагахь а бац, -  элира цхьамзанчас.

-  Вагонаш чохь уьш набарш еш хуьлу я, набарна бе- 
тий, багош а г1иттош, 1адда1аш. Деккъа цхьа бераш 
хуьлу сема, марош а ч1апдой, кораш т1елетта дохкуш.

-  Цхьана берашна хаьа-кх, шаьш лоьхург х1ун ду, -  
элира Жимчу эло. -  Ш айн массо а де бехчалгех йина 
тайнаг ловзош д1ахьо цара, иза царна ца хилча ца тору 
доттаг1 хуьлий д1ах1утту, нагахь санна шайгара иза 
д1аяккхахь, бераш доьлху...

-  Ш айн ирс ду-кх, -  элира цхьамзанчас.

XXIII

-  Де дика хуьлда, -  элира Жимчу эло.
-  Де дика хуьлда, -  жоп делира йохкархочо.
Хьогалла йойучу х1умнех дина уггар т1аьхьа юкъа-

девлла молханан буьртигашдухкуш вара иза. Царах 
цхьа буьртиг д1акхоллий ахь -  дийнна к1ирнах хи де- 
зар дацара хьуна.

-  Уын х1унда духку ахь? -  хаьттира Жимчу эло.
-  Хан кхоо, ч1ог1а пайдехь х1умнаш ю xlopni, -ж оп 

делира йохкархочо. -Говзанчаш а бинчу лерамашца, 
к1ирнах шовзткъе кхойтта минот хан мукъайолу хьан.

-  Оцу шовзткъе кхойтта минотехь х1ун дан дохку 
вай?

-  Ва, хьайна луъург.
«Сайн шовзткъе кхойтта минот мукъа хан хилча, -  

ойлайира Жимчу эло, -  ас-м, шовдан т1е а вахна, хи 
мер дара...»

XXIV

Ас авари йина к1ира а кхечира, оцу буьртигаш дух­
куш хиллачу йохкархочух долчу дийцаре ладоьг1учу 
юкъана сайн бисна т1аьххьара хин т1адам д1амелла а 
велира со.

-  Дера, -  элира ас Ж имчу эле, -  ахь мел дуьйцурш 
хаза х1умнаш а ма ду, амма ас кема а ца тоди, я сан 
бисна хин т1адам а бац, х1инца ваьлла шовдан т1е ваха 
йиш хилча, со а хир вара-кх хьуна 1аламат ч1ог1а ирс 
долуш стаг.

-  Сан доттаг1алла тасделла Цхьогал...
-  Хьо ваха, х1инца боккъал а Цхьогал дуьйцучохь 

дац хьуна сан г1уллакх!
-  Х1унда дац?

-  Дера, дац xlapa вайна т1е х1оьттинарг хьогалла дала 
там болуш хьал долу дела...

Ш а ала г1ертачух ас бохург мичахь хьакхалуш ду, ца 
кхийтира иза. Цо шениг дуьйцура:

-  М ацца а цкъа хьан доттаг1 хиллехь, и ду хьуна 
дика, цул т1аьхьа вала дезахь а.

«Xlapa т1ех1оьттина киртиг мел кхераме ю, ца кхе- 
та-кх xlapa. Кхунна цкъа а, мацалла х1ун ю а, хьогалла 
х1ун ю а, ца хиъначух тера ду. Маьлхан з1аьнар хилча- 
хьана, тоьуш ву...»

Ас д1а х1умма а ца элира, дуьххьалд1а ойлайира 
иштта. Амма Жимчу эло, соьга схьа а хьаьжна:

-  Со а вара хи мер долуш ... валохьа, цхьанхьа a rly 
юй, хьожу вайша -  элира.

Ас г1аддайна куьйгаш д1асатесира: гуш йист йоцчу 
пана арахь, лела-аш цкъа тЫотталур-кх бохуш, гГунаш 
лехарх а, х1ун пайда бу? Х1етте а д1а новкъа велира.

Дукха д1аихира тхойша, вистхилар доцуш, эххар а, 
са а дайна, стиглахь седарчий а серладийла дуьйладе- 
лира. Дукха хьагвелла, яй-й хоршъэха воьллачу суна, 
уьш сайна г1енах гуш санна, хетара. Жимчу эло аьл- 
ларг дагара ца долура суна, юха 1а а ца велла, хаьтти- 
ра ас:

-  Хьуна а хаьа-кх, х1ета, хьогалла х1ун ю?
Амма, сан хаттарна нийсса жоп ца луш, цо шеха-а:
-  Хи дагна оынуш а хуьлу хьуна, -  элира.
Со цо аьллачух ца кхийтира, амма кхид1а х1умма а 

ца хиттира ас. Цуьнга юх-юха х1ума хеттар эрна дуй- 
ла, хаьара суна.

Иза ч1ог1а г1елвеллера. П ам ар  т1е охьахиира иза. 
Со а хиира вахна цунна улло охьа. Тхойша, вист а ца 
хуьлуш, Iapa. Юха цо элира:

-  Седарчий оццул хаза, цигахь цхьанхьа цхьа зезаг 
долу дела, ду хьуна, кхузара д1ахьаьжча, иза гуш да- 
цахьа...

-Д ера, ду, -  элира ас, батто серлаяьхначу г1амарийн

тулг1енашка б1аьрг а кхарстош.
-  П ам арийн аре а ю хаза ... -  т1етуьйхира Жимчу 

эл о.
И за бакъ ду. Сан гуттар а самукъдолура кху пана 

арахь. Хьо Н амаран оьли т1ехь хиъна 1а. Схьагуш 
х1умма а ца хуьлу. Я хезаш а ца хуьлу х1умма а. Х1етте 
а тийналла з1аьнарех сегаш санна хетало...

-  Пана аре иштта тайна х1унда ю, хаьий хьуна? -  
элира цо. -Д1о, цхьанхьа к1оргга бухахь, цуьнца хьул-

делла шовданаш долу дела, ю хьуна...
Со и нзарваьккхира цуьнан оцу деш наш а, со 

ц1еххьана кхийтира, Памарийн и з1аьнарех лепар ми- 
чара ду. Со бер долчу хенахь цхьана дукхе а дукха 
жимчу ц1а чохь 1аш дара тхо -  цу чохь хьулйина хаз- 
на ю бохуш, дуьйцура. И цхьана а дена карийна цахи- 
лар-м, кхеташ ма деца, я, д1ахьаьжча, цкъа а и каро 
Ноьртина стаг а хир вацара. Амма и хабар бахьна до- 
луш, и ц1а ша цхьа тамашийна, шех цхьа жинийн xlyo 
хьакхаелча санна дара, шен деган к1оргенехь цо 
хьулйина латтош и къайле хиларна...

-  Х1аъ, элира ас. -  Ц1а делахь а, седа белахь а, пана 
аре елахь а, цаьрца уггар а исбаьхьа дерг хьан 
б1аьргашна ган йиш йоцург ду.

-  Со 1аламат воккхаве, сан доттаг1чо Цхьогало аьл- 
ларг ахь т1етадарна, -  сан хабарна ч1ог1а реза хилира 
Жима эла.

Цул т1аьхьа цунна набкхийтира, иза кара хвала а 
эцна, д1аволавелира со. Сан дог тохаделира. Айса 
марахь дахьарг, йо1-б1аьрг санна, ларо дезаш, дукхе а 
дукха экам жовх1ар ду аьлла, хийтира суна. Цул экам 
х1ума, мел дукха лехарх, кху вайн малх кхетачу дуьне- 
нахь хир а дац аьлла-м, хийтира ур-аттал. Беттан сер- 
лонгахь цуьнан к1айн хьаж, т1екъевлина б1аьрнег1арш, 
мохо ловзо дашо месаш тергалъеш, сайн дагахь ас 
бохура: xlapa хьуна схьагург т1ехулара ч1уьйриг бен 
яц. Уггар коьртаниг- иза б1аьргашна ган йиш йоцург 
ду...

Цуьнан ахгХаьртина* балдаш, велааьшнадина, тоха­
делира, т1аккха ас юха а сайн дагахь элира: х1окху на- 
барна тхьевсинчу Жимчу элехь уггар а хьан дагах кхе- 
таш дерг -  шен зезагна иза сел муьт1ахь хилар ду, наб- 
кхеттачу хенахь а т1ехь, къуьданца серло санна, цуьн- 
ца нур хилла деха цуьнан оцу розанан васт... Со, кхе- 
равелла дог а тохалуш, кхин цхьана х1умнах а кхийти- 
ра: иза суна хетачул а дуккхазза а т1ех экам хиларх, 
дукхе а дукха лерина ларо везаш. Къуьданаш ларо 
деза: ц1еххьана хьаькхначу мохо д1адайа тарло уы н...

Иштта д1аихира со ... ткъа сатоссуш г1уна т1е кхе- 
чира.

XXV

-  Адмаш чехкачу ц1ерпошташ т1е хьаладуьйлу, амма 
шайна а ца хаьа, шаын х1ун лоьху, -  элира Жимчу эло. 
-  Цундела цхьанхьа а синтем ца карош, цкъа цхьана 
arlop д1ахьаьлха, т1аккха вукху a rlo p ...

Т1аккха т1етуьйхира...
*Г1аьртина -  делладелла.

- И э р н а а м а  ду...
Тхо т1екхаьчна rly  Сахарехь хуьлчу кхечу цхьана а 

г1унах тера яцара. Кхузахь х1инццалц хьо т1е1отталуш 
хилла r ly  г1амаршлахь даьккхина деккъа цхьа ор 
хуьлура. Ткъа иза юьртахь хуьлчех ша хила ма-еззара 
rly  яра. Амма кху гонд1а цхьанхьа а схьагуш юрт яца­
ра, т1аккха, ванах, xlapa г1енах-м дац техьа аьлла, хий- 
тира суна.

-  X lapa ма тамашийна болх бу-у, -  элира ас Жимчу 
эле, -  массо а х1ума а кийчча ду кхузахь-м: хи хьовзо 
чкъург а, т1етесна муш а, чийлак а . ..

Цо, вела а велла, схьалаьцна муш, схьаозийра. 
Пунан чкъург шен семан т1ехь, мох хьакхабалаза хий- 
ла хан яларна, мекхайоьлла, мохлоьцу пиллаг санна, 
ц1евзира.

-  Х езий  хьуна? -  эл и р а  Ж им чу  эло . -  Вай 
самъяьккхина, йиш лекха йолаели хьуна r ly ...

Цу балхо иза виснарг а х1отторна, кхоьрура со.
-  Ас айса хьаладоккху хи, -  элира ас, -  хьоьга ба- 

лур болуш болх бац xlapa.
Ас, меллаша хьала а даьккхина, г1ун т1улган гонан 

диета т1едиккад1анисдеш, чийлак охьах1оттийра. Сан 
лерехь т1аккха а лаьтташ яра ц1ийзачу семанан и ша- 
тайпа йиш, чийлак чуьра хи а дара дегочуьра сацаза, 
цу чохь ловзуш маьлхан з1аьнарш гора.

-  Цу хих къурд бан хьаьгна ву-кх со, -  элира Ж им­
чу эло. -Х и  малийтахьа соьга...

Дукхахболчарна, шаын лоьхург х1ун ду а, ца хаьа... 
Со кхийтира, цо лехнарг х1ун хилла!

Ас чийлак цуьнан бете яьхьира. Цо хи мелира, 
б1аьргаш д1а а хьабдина. Мерзачу дааршца, маларш- 
ца х1оттийна уггар исбаьхьа той санна дара и хи ма- 
ларан сурт. Цо молу и хи мух-мухха а хи дацара. 
Т1ехьуьйсуш седарчий а долуш, бехха бинчу некъах, 
семанан ц1ийзарх, сан куьйгаша хьегначу къих хьала- 
даьллера иза. Иза хьан дагна хилла совг1ат дара. Со

жима волчу хенахь 1ийса пайхамар дуьненчу валар 
даздечу деношкахь суна деш хилла совг1аташ лепара 
оцу нуьрехь: елки т1ехь летийначу ч1урамийн сегарехь, 
буьйсанан юккъехь дечу 1ийдехь* ** лоькхучу органан* * 
эшарехь, адмийн эсал елааыпнаихна яххьаш гарехь.

-  Хьан сайрат т1ехь, -  элира Жимчу эло, -  еккъа 
цхьана бешахь пхи эзар роза кхиадо адмаш а... х1етте 
а шаьш лоьху ирс ца кардо...

-  Ца кардо, -  т1етайра со.
-  Ткъа цара лоьху ирс декъц1енна цхьана розанца, 

цхьана хин къурдаца каро йиш ма яра ...
-  Ц1енна бакъдерг ду и, -  т1етайра со.
Т1аккха элира Жимчу эло:
-  Б1аьргаш б1аьрзе ма ду. Х1ума, дагца хьаьжна, лаха 

деза.
Ас а мелира хи. Кийра 1аббош дара саде1ар. Сатос- 

суш, г1ум а х1утту дашо бос оьций д1а, ша моз санна. 
Цундела а вара со ирсе, дог доккхадеш. Ткъа ма-дар- 
ра аьлча, воккха ца ве а, догдоьхна хила а х1ун дара 
кхузахь хилла!..

-  Хьайн дош кхочушдан деза ахь, -  элира Жимчу 
эло к1едда, веъна суна улло охьа а хууш.

-Х 1ун дош?
-  Д ата  ца дог1у хьуна, ахь , сан 1 ахарн а... 

муц1архъюллург йийр ю, ма аьллера... Со сайн зеза- 
ган 1у ма ву.

Ас айса дехкина сурташ хьаладехира. Жима эла, цаьр- 
га а хьаьжна, велавелира:

-  Копастанех ма тера а ю xlapa хьан баобабаш ...
Ткъа со, сайн дагахь, и баобабаш сайна боккха

юьхьк1ам хеташ ма вуй!
Иза юха а велавелира.
-  Хьо х1инца харцлоь, сан доттагТ Суна сурт дилла 

цкъа а хаа а ма ца хаьара -  вотангарш-м йохкура ас
* 1ийд -  кхузахь: ло1анаш дар.
** Орган -  ша-тайпа пондар.

т1ехулура а, чухулара а.
-  Х1умма а дацара и-м, -  элира цо, суна синтембеш. 

-  Бераш кхарех иштта а кхетар ду.
ТГаккха цуьнан 1ахарна муц1архъюллург йиллира ас. 

Ю ха сурт Жимчу эле д1аделира, цул т1аьхьа, дагна 
хорамхуьлуш, цхьа саб1аьрзделира сан.

-  Хьуна цхьа х1ума дага-м деъна, соьга схьаолуш 
х1умаадоцуш...

Цо жоп ца делира.
-  Кхана, -  элира цо, нийсса шо дузу, со шу долчу 

кху Лаьтта т1е воьссина...
Ю ха а, вист ца хуьлуш, д1атийра. Ю ха 1ийна-а 

т1етуьйхира:

-  Со кхузза, гена водуш, вуьйжира... 1
Юхац1ийвелира.
Далла дика хуур-ду-кх, сан юха а стенна делахь а 

ч1ог1а саб1арзделира. Ас, 1а а ца велла, хаьттира 
т1аккха:

-Х1инца суна х1уттучу суртах, к1ира хьалха, вайша 
вовшашна гучу оцу 1уьйранна, эзар чаккхарма уллохь 
кхерчан к1ур боцчу кху пана арахь хьуо цхьаъ ваьлла 
лелар ларамаза дацара-кх хьан? Хьо хьуо х1етахь стиг- 
лара охьавоьжначу метте юхавог1уш хилла-кх?

Жима эла виснарг а ц1ийвелира.
Т къа ас ларлу-уш т1етуьйхира:
-  ХГетахь дуьйна шо дузуш долу делий?
Иза юха а ц1ийвелира. Цо, вистхилла, сан цхьана а 

хаттарна жоп ца делира, амма ц1ийвалар -  иза «х1аъ» 
бохург ма ду, дац тГаккха?

-  Цхьа саб1арзделла, дагна хорам хилла ву-кх со ... 
-  юха а сайниг дуьйцура ас.

Амма цо:
-  Х1инца ахь хьайн болх бан мегар ду. Хьайн машен 

йолчу д1аг1о. Со кхузахь хьоьга хьоьжуш 1ийр ву. 
Кхана сарахь схьавола.. . -  элира

Цу дешнаша а синна хьаам ца бира суна. Суна и 
Цхьогал дагдеара... Ахь хьайн дог кар1амадайтахь, 
хийла велха везаш меттиг а йог1ур ю хьуна.

XXVI

П уна гена йоццуш цхьана уьншарахьлерчу т1улган 
пенан хьакхлаг1аш* йиснера. Сайн болх чекх а баьккхи- 
на, шолг1ачу дийнан сарахь цига юхавог1учу, суна ген- 
нара дуьйна гуш вара, пенах когаш чу а охкийна, д1о 
т1ехь 1а Жима эла. Суна цуьнан аз хезира.

* Хьакхлаг 1аш -  херцарш.

. ~ Хьуна дагацадог1у?-бохурацо.-И закхузахьм а 
дацарадаинеа.
х цунна жоп делла хилла куц дара, цул
т1аьхьацо'реза воцуш бахарехь:

-  X faa, нийсса шо хъалха дара иза, цхьа де т1етоха- 
т1ерадаккха йиш йоцуш, амма кхечу меттехь...

Ас бол ар сихдира. Амма лахахь пена уллохь, схьа- 
гуш а я луьйш хезаш а кхин цхьа а вацара. Х1етте а 
Жимчу эло, цхьанна жоп луш, юха а бохура:

-  Т1аккха, ткъа. П ам ар  т1ехь сан когийн ларш ка- 
рор ю хьуна. Т1аккха соьга хьоьжуш 1е. Тховса со 
цига д1авог1у хьуна. Со пена т1е кхача ткъех метр бен 
ца йиснера, амма т1аккха а суна гуш цхьа а да вацара.

Жимма 1ийна, Жимчу эло хаьттира:
-  Д1овш тоъал ч1ог1а дуй хьан? Дукха 1азап лан-м 

дезар дац сан?
Со сецира, дагна хорам хуьлуш, амма со т1аккха а 

цхьанна а х1умнах кхеташ вацара.
-  Х1инца д1ахила, д1абало, -  элира Жимчу эло. -  Со 

чукхоссавала воллу.
Лаха охьахьаьжна, со суо лаьттачохь хьалакхосса- 

велира! Пенан к1ожехь, Жимчу эле хьалакховдийна 
корта а болуш, ч1уг хилла 1уьллура цо лаьцна х1ума 
эха минотехь леш долу можа лаьхьалг. Т апча схьаяк- 
кха, кисна куьг а дохуьйтуш, со, суо ма-вадцалу вед- 
да, цунна т1ехьаьдира, сан когийн тата хезна, и лаьхьалг, 
лешдолчу хин татолго санна, Ламар т1ехула яйн ч1уг 
тоьхна, халла хезаш, аьчках х1ума хьакхаелча хуьлу 
зов а доккхуш, цхьа парттал текхна, т1улгаш юккъехь 
къайлабелира.

Пена т1ера чукхоссавелла сайн Ж има эла схьалаца, 
сайн хеннахь т!екхиира со. Иза, ло санна, к1айвеллера.

-  Сан жимниг, и х1ун ду хьуна дагдеънарг! -  мара 
хьарчийра ас иза. -  И х1ун къамелаш ду оцу лаьхьар- 
чашца ахь дийраш?

Ас цуьнан цкъа а хуьйцуш йоцуш лелош йолу дашо

-Д1овьи тоъал ч1ог1а дуй хъан? 
Дукха 1азап лан-м дезар дац сан?



шарп схьаяьстира. Лергъуллош, хи хьаькхна, яша а 
йина, юха шега а хи малийтира. Амма цуьнга кхин 
х1умма а хатта ца х1оьттира со. Иза, цкъа леррина сан 
б1аьргаш чу а хьаьжна, сан логах хьаьрчира. Суна, 
топ кхеттачу олхазаран санна, цуьнан детталун дог 
хааделира.

-  Суна ч1ог1а хазхета, хьайн машенан галдаьлларг 
х1ун хилла, хьуна хиъна, -  элира цо. -  Х1инца ц1а ваха 
аьтто бу хьан...

-  Хьуна мичара хаьа и?!
Со, айса цуьнга х1инцца олу бохуш, ма воллу: да- 

гахь доццучу arlop и кема тодан аьтто бели хьуна сан!
Сан хаттарна жоп ца делира цо, цо кхин элира:
-  Со a rlyp  ву тховса ц1а.
Т1аккха, г1айг1ане воьдуш, т1етуьйхира:
-  Иза ахь бан безачул дуккхазза а гена а . .. дуккхаз- 

за а хала а некъ бу...
Цхьа тамашийна дара и. Ас, жима бер санна, къевл- 

лина марвоьллинера иза, амма, цхьана бухбоцчу 1ино 
чуийзош санна, шершшина иза сайн карара волуш 
хаалора суна, иза сацо сан ницкъ а бацара...

Иза, ойлане вахна, цхьанхьа генна д1ахьоьжура.
-  С о ьц а  хьан  Iax ap  хир ма бу. Я ьш к а  а ... 

Муц1архъюллург а . ..
Иза сингаттаме велакъиэжара.
Со вехха 1ийра, иза меттаваре хьоьжуш. Ю ха иза 

меттаван вуьйлира.
-  Хьо кхеравелла, сан жимниг... -  хьаьстира ас иза.
Кхера а муха ца ло! Амма иза Иийлла хезаш велаве-

лира:
-  Кхера, хьаха, лур ву со тховса сарахь...
Юха а, сан сацо гуьнахь доцу цхьа боккха бохам 

хила боллу-кх бохург хьаьхна, сан дог шелделира. 
Кхин хезар дац техьа, кхин цкъа а суна хаза доьг1на 
дац техьа цуьнан и зевне велар? И велар -  пана Иамар- 
арахь шовданан декар дара суна.

-  Сан жимниг, хьан зевнечу веларе кхин а ладег1а 
лаьа суна...

Ткъа цоолу:
-  Тховсалерчу буса шо дузу. Сан седа шо хьалха 

со о х ь а в о ь ж н а ч у  м е т т и г н а  н и й сса  т1ехула 
схьакхета тх о вса ...

-  Ладог1ахьа, сан жимниг, и массо х1ума -  и лаьхьа 
а, и седанца цхьаьнакхета везар а -  и дерриге а цхьа 
ирча Лан ма ду, дац т1аккха?

Цо жоп ца делира.
-У ггар коьртаниг- б1аьргашна ган йиш йоцург ду... 

-эл и р а  цо.
-Д у-те. Дера, ду...
-  Оцу зезагца дерг санна ду и. Хьо цхьанхьа ген- 

нарчу седан т1ехь кхуьуш долу зезаг дезаш велахь, 
мел хаза хуьлу, буьйсанна стигал тергалъеш. Массо а 
седано х1етахь заздоккху.

-  Доккху-те. Дера, доккху...
-  Иза оцу хица хилларг санна ма ду. Ахь суна хи 

малош, и хи, цхьа исбаьхьа мукъам хилла, декара, и 
ц1ийза г1унан чкъург а, муш а бахьна долуш дара и ... 
Дагдог1ий хьуна? Мел чомехь дара и хи.

-  Дара-те. Дера, дара...
-  Буьйсанна хьо седарчашка хьоьжур ву. Сан седа 

1аламат жима бу, иза хьуна д1агайта а таро яц сан. И 
дикахо а ду. Сан седа -  дуккха а долчу седарчех цхьа 
седа хир бу хьуна. Хьуна седарчашка хьежар дезалур 
д у ... Уыи дерраш а хьан доттаг1ий хир ду. Цу т1е, ас 
хьуна цхьа совг1ат а дийр ду...

Т1аккха иза ч1огг1а велавелира.
-  Эх1, жимниг-я1, сан жимниг, ма дог хьосту-кх сан 

оцу хьан велаваларо!
-  Сан совг1ат и ду хьуна... иза вайшиннан оцу хица 

хилларг санна хир ду.
-  Муха?
-  XIopa стеган а шен-шен ду седарчий. Бевлла лела-

чу нахана цара некъ хьоьху. Вукхарна еккъа стиглахь 
йогу кегий ц1ерш ю уыи. 1илманчашна -  кхочушдан 
дезаш цхьа хьесап ду. Ас вийцинчу г1уллакхчина -  уьш 
деши дара. Цу массо нахана гергахь, седарчий мотт ца 
хууш ду. Амма хьан седарчий ша-тайпа хир ду...

-Муха?
-  Хьо стигла хьалахьожур ву, ткъа цигахь схьагучу 

седарчашлахь цхьа седа хир бу, сайн веларца со ве- 
хаш, -  т1аккха хьуна массо а седа боьлуш хезар ду. 
Хьан седарчий дела хууш хир ду!

Юха иза ша а велавелира.
-  М ацца а хьайн сингаттамах хьо вирзина ваьлча 

(гуттар а сагатдина ма ца волу), хьо воккхавеш хир 
ву, мацах цкъа со хьайна вевзаш хилла. Хьо гуттарен- 
на а сан доттаг1 хилла вуьсур ву. Хьуна а луур ду соьца 
цхьаьна вела. Хийлазза ахь иштта кор д1адоьллур ду, 
хьан дагна цхьа кхоэ хир ду и ... С тигла хьала а 
хьаьжна, хьо велавелча, хьан доттаг1ий цецбевр бу. 
Ахь цаьрга эр ду: «Т1аккха, ткъа, стигла хьалахьаьж- 
ча, со гуттар а хуьлу вела догдог1уш!» Царна, хьо тил- 
ла, моьттур ду. Ас и дика болх бийр бу-кх хьуна, 
хьуна мухха хетахь а . ..

Иза юха а ч1огг1а велавелира.
-  Седарчий даларна метта деларца декачу горгалийн 

дийнна жатташ ас хьуна дал ар санна хир ду и ...
Иза юха а велавелира. Цул т1аьхьа воьлучуьра сец- 

ца, Иийлачу озехь хьаставелира иза:
-  Х ьаж ахьа... тховса... хьо тховса кхуза ца веъча, 

дика хир дара.
-  Ас хьо хьуо вуьтур вац.
-  Хьуна, со лазво, моьттур ду ... со леш ву а, моьт- 

тур ду. Иза иштта хуьлуш ду. М а волахьа, ца оыиу 
хьуна.

-  Ас хьо хьуо вуьтур вац.
Амма цуьнан садууш цхьа х1ума хилар гуш дара.
-  Х ьажахьа... суна и лаьхьа а дагахь бу, -  элира цо 

эххар а -  Цо хьо лацахь, х1ун дийр ду вай ... Лаьхьар- 
чий сийдоцуш  ма ду. Ц х ьаъ  л ац а р  ц ар н а  син- 
къерам бу.

-  Ас хьо хьуо вуьтур вац .
Юха ц1еххьана цхьа сапарНатделира цуьнан:
-  Бакъдерг аьлча, шиъ къовзо д1овш тоьур-м дац 

цунна...

Цу буса иза д1авоьдуш, суна ца хиира. Суна туоса 
ца долуьйтуш, сан б1аьргъ1уналлера вала хиира цун- 
на. Эххар а хьаьдда со т1аьхьакхиъча, чехкачу бола- 
рехь хецавелла воьдуш вара иза.

-  Х1а-а, хьо ву иза... -  алар доцург, цо кхин х1умма 
а ца элира.

Т1аккха сан куьг схьалецира. Цуьнгахь цхьа бала 
бара.

-  Хьаштдоцуш вог1у хьо соьца. Со ган хала хир ду 
хьуна. Хьуна, со леш ву, мотталур ду, амма иза иштта 
дац ...

Со вист а ца хилира.
-  Гой хьуна... сан гена ваха деза. Сан дег1 дукха 

деза ду. Соьга хьаладахьалур дац иза...
Со вист а ца хуьлура.
-  Тишъелла ч1уьйриг т1ера охьакхоссар а, иза а 

цхьаъ ду-кх. Халхета х1ума ма дац и.
Иза г1еххьа йишйоьхна вара. Х1етте а кхин цкъа а, 

дог иркарх1оттийна, со Iexo г1оьртира иза:
-  И мел дика хир ду, хаьий хьуна. Со а хьожур ву 

седарчашка. Т1аккха дерриге седарчий ц1ийза чкъур- 
гаш йолчу ширчу г1унех тарлур ду суна. Ц арах 
х1орамма а, хи малийна, сан хьогалла йойур ю ...

Со вист а ца хуьлура.
-  Д1а ойлаел ахь, и мел хаза хуьлу! Хьан долахь пхи 

б1е миллион горгали хир бу, сан долахь пхи б1е мил­
лион шовда...

Т1аккха ша а висира иза вист а ца хилалуш, велхаро 
юкъахдаьккхира цуьнан къамел...

-  Х1а, схьакхечи вай. Кхин цхьа г1улч соьга сайгга 
яккхийтахьа.

Дукха ч1ог1а кхераваларна, когаш т1ехь латта rlopa 
ца тоьъна г1амар т1е охьахиира иза,.

Т1аккха цо элира:
-  Хьуна ма хаьа... сан роза... со цуьнан 1у ма ву, 

цунах жоп дала дезаш. Ткъа иза цхьа г1ийла х1ума ма

ю! Цхьа дагахь х1ума доцуш а. Цхьа декъаза кхо-диъ 
к1охцал доцург, х1умма а дац пекъаран, дуьненах лар- 
дала г1оьртина дуьхьалдаккха а.

Со а охьахиира, сайн когаш хаьдча санна, хийтира 
суна. Цо элира:

-  Х1а, тоьур ду х1инца... дерриг а чекхдели...
Кхин а цхьана минотехь 1ийна, хьалаг1аьттира. 

Ерриг а цхьа г1улч бен яккха а ца яьккхира. Со меттах 
ца хьалуш, лацавеллера.

Цуьнан когашкахь можа ткъес кхерстира, цхьа хал- 
ла хаалуш. Б1аьрнег1ар тухучу юкъана иза, меттах- 
хьар доцуш, сацавелира. Axl a, yxl а ца элира. Т1аккха 
вуьйжира- меллаш, дитт ма-дожжара. Меллаша, цхьа 
а rlap-тата доцуш, г1амаро д!а ма худу массо rlap-тата а.

XXVII

Х1етахь дуьйна ялх шо а даьлла... Ас х1инццалц цкъа 
а цхьаьнгге а дийцина а дацара xlapa. Со юхавеъча, 
со дийна а, маьрша а гина, сан накъостий баккхий- 
беш бара. Со ч1ог1а сингаттаме вара, амма х1ун хилла 
хьуна аьлла, духекхиа г1оьртинчуьнга ас олура:

-  Х1умма а ца хилла, дуьххьалд1а г1елвелла... 
х1оьттинасо...

Ю ха жим-жима синтем а хилира. А ьлча а ... са- 
мукъдалар-м дац. Делахь а суна хаьа, иза шен сайра- 
талг т1е д1авахнийла: сатесначул т1аьхьа вахна со 
хьаьжча, суна цуьнан дег1ах х1ума г1амар т1ехь кара 
ма ца дира. Иштта деза а ца хиллера иза. Ткъа х1инца, 
буьйса т1е массазза йог1у, седарчашка ладоьг1уш марзо 
оьцу ас. Стиглахь пхи б1е миллион горгали бека хе- 
заш санна...

Ас цхьана х1уманна сагатдо: 1ахарна муц1архъюллург 
юьллуш, со доьхка дилла вицвелла ма хилла! Х1инца 
Жимчу эле 1ахарна муц1арх йоллалур ма яц иза. Х1ун 
ду техьа х1инца цуьнан сайрат т1ехь бохуш, мел ч1ог1а 
г!айг1ане ву-кх со. Iaxapo цуьнан роза диъна хилахь, 
х1ун дан деза т1аккха?

Амма цкъацкъа сайна синтем бо ас: х1ан-х1а, иза 
иштта хила йиш яц! Буьйсанна Жимчу эло, аьнгалин 
пхьег1а т1еюьллий, роза д1а ма хьулдо, Iaxap а ца бо- 
луьйту шен б1аьргъ1уналлера... Т1аккха со боккъал а 
ирс долуш хуьлу. Стиглахь мел болу седа боьлуш хеза 
сунат1аккха.

Ткъа наггахь юха а сахьаьвза: цхьа ойла д1аяхханчохь 
тидамера дала а ма тарло х1ума, т1аккха х1уъа хила а 
сахьт дац! Я цунна мухха а сарахь и аьнгалин пхьег1а 
т1ейилла дицлахь, я буьйсанна, цунна ца хоуьйтуш, 
хьакх-хьакхбелла-а Iaxap арабалахь, т1аккха х1ун дан 
деза... Цу хенахь стиглара массо а горгали боьлхуш 
хуьлу...

И д е р р и г е  а т а м а ш и й н а  а , о й л а  атта 
т1аьхьакхуьур йоцуш а ду. Суна санна, Ж има эла 
д у к х а в е за в е л л а ч у , ш ун а-м  д атах  ца кхеташ  
дуьсур дац и, ш уна-м хир бу цунах 1аламат бок- 
кха л азам : д ер р и г  дуьне 1арж лой д1ах1утту, 
А накевнан  цкъа а вай хилазчу цхьана маьНехь, 
вайна цкъа а тина боцчу Iaxapo, вайна цкъа а дев- 
заш хилла доцу роза диъна хила там бара-кх боху 
ойла дагаеъча.

Стигла хьалахьовсал. Хаттал шайга: дийна ду те- 
хьа и мацахлера роза я дац техьа? Щ ехьанна сан­
на иза Iaxapo  диъна хилахь? Ш уна тур ду шуна 
т1аккха: массо а х1ума хийцаделла д1ах1уттур ду ...

Баккхийчех цхьа а стаг, дуьне мел дукха латтарх, 
цу х1умнийн маь1нах цкъа а кхетар а вац!

Соъга хаъттича, малх кхетачу дуъненахъ уггаре а 
хаза a, xlemme а сингаттаме а меттиг xlapa ю. Пана 
аренан х1окху меттиган сурт кхул хъалхарчу аг1он 
т1ехъ а ду, амма шуъга юха а, юха а дикка тидам- 
байта, ас кхин цкъа а билли xlapa. Кхузахь дуьххъа- 
ра гучу а велира Жима эла, кхуззахъ 61а къайла а ве- 
лира.

Мацца а Африке дахар нисделла, шаъил кху аренга 
кхачахъ, xlapa меттиг тайна билггал евзар йолуш, 
дикка тергалделаш xlapa сурт. Шаьш кхузашхула 
т1ехдовлушхилахъ, тайн Делан дуъша, сихмалолаш, 
жимма собарделаш х1окху седан к1ел! Дашо месаш 
йолу цхъа жима к1ант тайна mle а ваг1ахъ, цуьнан 
зевне велар а хилахъ, таьт хаъттинчу цхъана а 
x lyманна цо жоп а ца лахъ, ту, шеко йоццут, кхетар 
деца, тайна т1евеънарг мила ву. Т1аккха -  ас ч1ог1а 
доьху туъга! -  соъга кхаъ баккха диц ма лолат, сан 
г!айг!а д!аоъцут, тайн Дела дуъта, язделат соъга, 
иза юхавеъна алий. ..

Ж им чу элана а,
А нт уан де Сент-Экзюперина а, 

ш овданах бекачу седанна 
седанах сегачу шовданна

Дагна -  го, б1аьргашна -  хеза ...
Гора-я1-кх, сан Жима эла!
Новкьа яц буьйсанехь дерзаш,
Хаза хьан седанан белар.

Хьаьхначохь курпалийн riepriap,
Г о хьан цу розанан шабарш.
Кху Лаьттан хьаьг1нийн т1о белхарх, 
Йиш яц хьан туьйранах ша бан.

М а ч1ог1а хьаьхна а хилла-кх 
Шен цхьалла хьан доттаЛчунна: 
Седарчий декаш, -  ца тила,
И  х1еттехь д1авеъна хьуна.

Хьайн Делан дуьхьа, кхаъбоккхуш, 
Алахьа, д1акхаьчний иза?
Я ю ха а, цхьалло шех окхуш, 
Сахарехь некъ тилла хьийза?!

Бекабе массо а седа,
Нуьре деш Лаьттан xlop шовда. 
Ш аын цхьаьнакхетаран 1ийд ган 
Зовкх лохьа, хьаош син бода.

Дагна -  го, б1аьргашна -  хеза ... 
Цунна ду ас догцадиллар. 
Ойланийн дуткъделла мерзаш 
Ц а хада, -  оыну хьо хилар.

Алахьа, д1акхаьчна хьаша, 
Цхьаьна ду шаын -  декъал, Лоза, 
laxap бу хьайн могаш-маьрша. 
Дааза ду -  коча роза.

Лаьтта т1е хьо юхавоЛуш , k r ^ e i  
Со вицвиир ма вац, ткьа, ахь а?.. 
Со а ву велха догдоЛ уш ...
Суна а хьашт хилла laxap ...

А бдулаев Леча




